
ИСТИҚБОЛЛИ 
РЕЖАЛАР 

МУҲОКАМАСИ

Унда бошқарма бошлиғи Анвар Аҳмедов 
сўзга чиқиб, тизимдаги санаторийлар фао-
лиятини янада такомиллаштириш ва сама-
радорлигини ошириш юзасидан маъруза 
қилди.

Таъкидланганидек, айни вақтда Ўзбекис
тон касаба уюшмалари Федерацияси тасар-
руфида 31 та санаторий бўлиб, уларда 4 
минг 110 нафар ходим (шундан 291 нафари 
врач, 1002 нафари ҳамшира) фаолият юри-
тиб келмоқда.

Ўтган даврда бир нечта янги сиҳатгоҳ 
ишга туширилди. Сурхон тоғ ёнбағирла-
рида қад ростлаган 7 қаватли, 200 ўринга 
мўлжалланган «Сангардак санаторийси» 
шулар жумласидан.

(Давоми 3-саҳифада)

Ishonch
• O‘zbekiston kasaba uyushmalari Federatsiyasi nashri 

• Gazeta 1991-yil 21-martdan chiqa boshlagan

Yurt taraqqiyoti yo‘lida birlashaylik!

БУНЁДКОРЛИКДАН
ТАФАККУР 

ЎЗГАРИШИ САРИ
2-саҳифада ўқинг

Санатор-курортлар бошқармаси 
тизимидаги санаторийлар фаолиятининг 

2023 йил якунлари ҳамда 2024 йилда 
амалга оширилиши кўзда тутилган 

режалар юзасидан йиғилиш ўтказди.

йиғилиш

Тошкент вилоятида 15 та туман ва 
7 та шаҳар бор. Ҳудуд қулай географик 
маконда, воҳа ва водий вилоятларини 
пойтахтимиз билан боғлайдиган муҳим 
транспорт йўлагида жойлашган.

Лекин вилоятнинг иқтисодий ри-
вожи мавжуд салоҳиятга умуман мос 
эмас. На савдо, на ерсув, на транс-
порттранзит имкониятларидан тўла 
фойдаланилаяпти. Баъзи кўрсаткичлар 
бундай қулайликлар бўлмаган айрим 
чекка ҳудудлардагидан ҳам паст.

Танқидий руҳда ўтган йиғилишда 
ишга солинмаётган имкониятлар, бу 
борадаги сусткашликлар кўрсатиб 
ўтилди.

Пойтахтимиз жадал ривожланаёт-
гани ҳолда унинг ёнидаги вилоят ҳу-
дудлари бу суръатдан ортда қолмоқда. 
Масалан, Тошкент, Зангиота, Қибрай, 
Юқори Чирчиқ, Ўрта Чирчиқ туманла-
рида саноат ҳажми ёндош пойтахт ту-
манларига нисбатан бир неча баробар 
кам. Қурилиш соҳасида ҳам шу аҳвол.

Бир қатор кичик тадбиркорлар фа-
олиятини тўхтатган. 29 та йирик кор-
хонада ҳамда Бекобод ва Янгийўл 
шаҳарларида ишлаб чиқариш камай-
ган. Вилоятда экин ерлари кўп бўла 
туриб, Андижон билан деярли бир хил 
 ҳаж мда маҳсулот етиштирилган.

Ҳудудларнинг бор салоҳияти да-
ромадга айланмаяпти. Сабаби «ўсиш 
нуқталари»ни топиш ва ишга солиш 
бўйича ҳокимларда ташаббус етишма-
япти. Айрим ҳокимлар ҳатто ўз ҳуду-
дида «пастга тушмаган», тадбиркорни 
қўллабқувватлаш, иш ўринларини 
кўпайтиришга ҳаракат қилмаган.

Йиғилишда вилоятдаги шаҳар ва 
туманлар мутасаддилари ўз фаолия
тида ўзгариш қилмаса, лавозимига 
лойиқлиги кўриб чиқилиши тўғрисида 
огоҳлантирилди.

Давлатимиз томонидан улар учун 
барча имкониятлар яратилган. Ле-

кин ҳамма туманларда ҳам ривожла-
ниш бир хил эмас. Хусусан, Паркент, 
Янгийўл, Чиноз ва Оққўрғон туман-
ларида туризм, транзит ва иқтисодий 
қулайликлар кўп бўлсада, тараққиёт-
дан орқада. Шу боис, Президент топ-
шириғига мувофиқ, улардаги ҳақиқий 
ҳолат, имкониятлар ва тадбиркорлар-
нинг таклифлари ўрганилди.

Йиғилишда шу борадаги таҳлиллар, 
мазкур туманларнинг «ўсиш нуқта-
лари» тақдимот қилинди.

Жумладан, Паркент туманининг 
хушманзара жойларига олиб бо-
рувчи йўлларни таъмирлаш, микро
автобуслар қатновини ташкил этиш, 
йўл бўйи  да савдо ва хизмат кўрсатиш 
шохобчалари қуриш учун тадбиркор-
ларга ер ажратиш таклиф этилмоқда. 
Паркентсой, Қизилсой ва Човлисой-
нинг муҳофаза ҳудудини аниқ белги-
лаш ва қирғоқларини мустаҳкамлаш 
орқали бўшайдиган ерлардан сама-
рали фойдаланиш ҳам мумкин.

Янгийўл туманида «Лойиҳа қила-
ман, инвестиция олиб келаман», де-
ган тадбиркорлар жуда кўп. Лекин 
лойиҳалар учун ер топиш муаммо. Шу 
боис ҳозир бўш турган иншоотда озиқ
овқат ва гигиена маҳсулотларига ихти-
сослашган кичик саноат зонаси таш-
кил этиш кўзда тутилмоқда.

Чиноз туманида савдокўнгилочар 
мажмуа ва замонавий балиқ бозори 
барпо этиш, йўл бўйида савдо ва хиз-
матларни кенгайтириш, хонадонларда 
иссиқхоналарни кўпайтириш каби им-
кониятлар ҳисобкитоб қилинган.

Оққўрғонда саноат ривожланма-
гани сабабли кўплаб хотинқизлар 
Тошкент шаҳри ва бошқа туманларга 
қатнаб, тўқимачилик корхоналарида 
ишламоқда. Шундай корхоналарни ту-
мандаги бўш бинолар ўрнида ташкил 
қилиш режалаштирилган.

Давлатимиз раҳбари туманлар 

иқтисодиётини соғломлаштириш 
бўйи  ча чораларни кўрсатиб ўтди. Му-
тасаддиларга вилоятнинг барча ҳу-
дудларини шундай таҳлил қилиб, қў-
шимча «ўсиш нуқталари»ни аниқлаш, 
даромад манбаларини кўпайтириш ва-
зифаси қўйилди.

Бу борада бир қатор режалар ҳам 
бор. Хусусан, Оҳангарон туманида Ўз-
бекистон – Венгрия саноат зонаси таш-
кил этилиб, 100 миллион долларлик 
лойиҳалар жойлаштирилади. Ангрен 
эркин иқтисодий зонасида маиший 
техника, металл прокат, мевасабза-
вотни қайта ишлаш бўйича 400 мил-
лион долларлик, «Элтех индустриал» 
технопаркида 260 миллион долларлик 
лойиҳалар амалга оширилади.

Йиғилишда тўғридантўғри хори-
жий инвестициялар жалб қилиб, иқти-
содийижтимоий лойиҳаларни жадал-
лаштириш масалалари кўриб чиқилди. 
Пойтахтдаги саноат корхоналарини 
босқичмабосқич шаҳардан ташқарига 
кўчириш режалаштирилгани, бу Тош-
кент вилояти учун катта имконият 
экани таъкидланди.

Ўзини ўзи банд қилган инсон-
ларнинг кичик бизнесга ўтиши, 
 фаолиятини тўхтатган тадбиркорлар-
нинг ишини яна тиклашига кўмакла-
шилади. Томорқаларда Чиноз тажри-
баси бўйича ихчам иссиқхоналар, ко-
операция асосида маҳсулотларни 
сақлаш ва қайта ишлаш мажмуалари 
ташкил этилади.

Шунингдек, жорий йилда маҳаллий 
ва хорижий туристлар сонини 5 мил-
лионга, туризмда экспортни камида 
300 миллион долларга етказиш чора-
лари бўйича фикр алмашилди.

Хотинқизлар ва ёшларни касбга 
ўқитиш ҳамда бандлигини таъминлаш 
масалаларига ҳам алоҳида эътибор қа-
ратилди.

ЎзА

Ўзбекистон Республикаси
 Президенти Шавкат Мирзиёев

 6 март куни иқтисодий 
ривожланиш, самарали бошқа-

рув ва халқаро ҳамкорлик 
масалалари бўйича маслаҳатчи 

Сума Чакрабарти
 билан учрашув ўтказди. 

«Ўзбекистон – 2030» стратегия-
сининг бориши ва уни жорий йилда 
амалга ошириш бўйича Давлат дасту-
рининг ижроси кўриб чиқилди. Ўз-
бекистоннинг ЖСТга кириш бўйича 
музокаралар жараёни доирасидаги 
ишларни фаоллаштириш, жумладан, 
миллий нормативҳуқуқий ҳужжат-
ларни ташкилот талабларига уйғун-
лаштириш масалалари муҳокама қи-
линди.

Ичимлик суви таъминоти, мактаб
лар инфратузилмасини яхшилаш, он-
кологик касалликларнинг олдини 
олиш, давлат хизматида сифатни оши-
риш ва рақобатни таъминлаш бораси-
даги лойиҳалар бўйича аниқ амалий 
чораларни давом эттириш зарурлиги 
таъкидланди.

Учрашувда Ўзбекистоннинг ин-
вестициявий жозибадорлигини оши-
риш, жумладан, инвесторлар ҳуқуқла-
рини ҳимоя қилиш кафолатларини 
кучайтириш масаласига эътибор қа-
ратилди. Шу маънода, маслаҳатчи 
илғор халқаро амалиётни ҳисобга ол-
ган ҳолда, тижорат низоларини ҳал 
қилишнинг аниқ механизмларини 
таклиф этди.

ЎзА

«ЎЗБЕКИСТОН – 2030» 
СТРАТЕГИЯСИНИНГ 

УСТУВОР 
ЙЎНАЛИШЛАРИНИ 
АМАЛГА ОШИРИШ 

ДОИРАСИДАГИ 
ИШЛАРНИНГ БОРИШИ 

КЎРИБ ЧИҚИЛДИ

ТОШКЕНТ ВИЛОЯТИ ТУМАН ВА 
ШАҲАРЛАРИДАГИ «ЎСИШ НУҚТАЛАРИ» 

ТАҲЛИЛ ҚИЛИНДИ
Президент Шавкат Мирзиёев 6 март куни Тошкент вилоятининг туман ва шаҳарларидаги 

имкониятларни тўлиқ ишга солиш чора-тадбирлари юзасидан йиғилиш ўтказди.

Аввалига Тошкентдаги олий ўқув 
юртларида таҳсил оладиган хорижлик 
талабалар ва четдан маиший моллар 
олиб келиб, икки бараварига пуллайди-
ган ўзимизнинг «учар»лар танда қурган 
айни бозор, очиғи, ўзимизга ҳам жуда 
файз  ли ва ҳароратли кўринарди. Чунки 
бу ер узоқ йиллар ёпиқ бўлган жамият 
учун глобал дунё, айниқса, Ғарб мада-
нияти ва саноа  ти имкониятлари ҳамда 
ютуқларини намойиш этарди гўё. 

Озодликка эришганимиздан кейин 
ҳам ўн йиллар бу ер «тижорат қатори» 
нисбати билан тилларда айланиб юрди. 
Сўнгра пойтахт марказидаги айни «чан-
диқ» кимларнидир безовта қилди ше-
килли, бу ерда турнақатор қилиб ту-
раржой бинолари қад ростлади. Аммо 
худди «инкубатор»дан чиққандай бир 
хил тусдаги бу иншоотлар орти қан-
дай бўлса, шундай ташландиқ жарлик 
«мақоми»да қолаверди. (Очиғи, ўша қу-
рилган уйлардан мақсад аслида хунук 
манзарани кўздан пана қилиш бўлга-
нини бугун кўпчилик яхши билади). Энг 
ёмони, бу жой шаҳардаги бузишқуриш 
ва бошқа саноат қўқимлари, маиший 
чиқиндилар ташланадиган улкан ҳан-
даққа айланиб қолди. Тасаввур қилинг, 
мамлакат пойтахтининг қоқ марказида 
улкан чиқиндихона...

Тўғриси, Бошкентнинг юраги, Янги Ўз-
бекистонимизнинг том маънода замона-
вий рамзига айланиб бораётган Tashkent 
City ўрни бундан атиги 67 йил илгари 
шундай, кўрганда кўзингга чўпдай қада-
ладиган, дилингни қоронғи қиладиган, 
халқона айтганда, гадой юрмас харобазор 
бўлганини ўз кўзи билан кўрмаган, бил-
маган одамга айтсанг, ишонмайди.

Мен бу гапларни бекорга айтаётга-
ним йўқ. Кеча давлатимиз раҳбари пой-
тахтимизда амалга оширилаётган қу-
рилишлар, жумладан, минтақамизда 
муқобили йўқ бўлган Tashkent City Mall 
савдокўнгилочар марказини кўздан ке-
чирди. 

У биз юқорида мухтасар ҳикоя қилган 
ҳудудда жойлашган. 

Очиқ айтаман, мен Шавкат  Мирзиёев 
билан жуда кўп сафарларда, учрашув-
ларда бирга бўлганман. Аммо шу мажмуа
 га келгандагидек кайфияти чоғ бўлга-
нини, кўзлари қувонч дан порлаганини 
кам кўрганман. 

Менинг назаримда, иншоотнинг 
маҳобатию чиройидан эмас, кўпроқ бу 
ерга дам олиш, томоша қилиш ёки сайру 
 саёҳат учун келган одамларнинг кай-
фиятидан, руҳиятидан Президентнинг 
қалби қувнаб кетди. 

Одамларки, илгаригилардан юришту-
риши, кайфияти, айниқса, юзкўзлари-
даги қувончу самимият билан хийла 
фарқланади. Болалар ва ёшларнинг қа-
дам олиши ўта шахдам, атрофга, ҳаётга 
дадил боқади. 

Бу кўтаринки умумкайфият Миллати-
миз Лидери кўнглига ҳам кўчди.  Шавкат 
Миромонович атрофдаги расмий киши-
ларнинг имоишорасига қарамай, халқ 
ичига кириб кетди. Оддий одамлар, 
ёшлар, айниқса, болалар билан дил-
дан суҳбат қилди, ҳамсуҳбатларининг 
кайфия  ти, дунёқараши билан қизиқди. 

Манзара шундай эдики, Миллат Ли-
дери ўз халқи орасида эди. Президентни 
фуқароларимиздаги дунёқараш, тафак-
кур тарзи ўзгараётгани хурсанд қилаёт-
гандай эди, назаримда. Бу ҳақда қуйи
роқда тўхталамиз. Ҳозир эса одамга 
мана шундай ширин туйғулар улаш-
ган воқеа  га асос бўлган савдо маркази 
ҳақида кўрганбилганимизни қисқача 
баён қиламиз. Зотан, давлат раҳбари 
ташриф буюрган экан, албатта, бунинг 
 ижтимоийсиёсий ҳаётимизда бирор 
қиймати бўлади. 

Мажмуа кўп функцияли. У «Вақтаро 
саёҳат» номли 3 та ноёб атриумни 
ўзаро бирлаштирган бўлиб, ҳар қандай 
ташриф буюрувчининг кўнглида беих-
тиёр Ўзбекистоннинг бой тарихи, мада-
нияти ва анъаналари ҳақида ёрқин таас-
сурот қолдиради. Ҳудуддаги яшил муҳит 
эса комплекснинг интерьерига уйқашиб, 
Tashkent City Park билан узвий боғланиб 
кетади. 

Tashkent City Mall марказининг уму-
мий майдони 250 минг квадрат метр-
дан иборат. Бу ерда замонавий тижо-
рат ва хизмат турларини қамраб олган 
савдо дўконлари, ресторан ва кафелар, 
йирик кинотеатр ва спорт майдонлари 
жойлашган. Унинг ер остида эса 2500 
та сиғимли 2 қаватли автотураргоҳ ҳам 
бор.

Айни вақтда бу ерда дунёнинг энг 
машҳур брендлари — «Zara», «Zara 
home», «Massimo Dutti», «Oysho», 
«Bershka», «Stradivarius», «Pull&Bear» 
ҳамда «Union Space» ретейлерининг 
«Adidas», «Reebok» ва «Nike» шохобча-
лари очилган. Шунингдек, мажмуада 
моно ва маҳаллий бренд дўконлари ҳам 
мавжуд. 

Комплекснинг кўнгилочар қисмида 
эса экстремал аттракционлар, виртуал 
муҳит зонаси, тренажёр зали, функци-
онал (комплекс равишдаги) машқлар 
учун ихтисослаштирилган зона, аквазо-
налар, гуруҳ машқлари ва пилатес учун 

студиялар, скалодром (қояга чиқиш 
машқлари учун махсус девор), фин сау-
наси ва крио сауна, падел тенниси учун 
кортлар ҳамда болалар учун ўйин май-
донлари ташкил этилган. 

Айтиш жоизки, мажмуа бир кунда 60 
минг кишига хизмат кўрсатиш қувватига 
эга. Қувонарлиси, унинг ишга тушири-
лиши натижасида қарийб 3 минг киши 
доимий иш ўрнига эга бўлди. Бу шунча 
оиланинг рўзғорига барака кирди, де-
гани. Хуллас, бу ерда халқимиз ва пой-
тахт меҳмонлари вақтини қизиқарли ўт-
казиши ҳамда мароқли дам олиши учун 
барча шароитлар яратилган.

Яна бир маълумот: мажмуага ён-
дош ҳудудда Tashkent City Mallнинг бир 
қисми ҳисобланган беш юлдузли меҳ-
монхона ҳам бор. 

31 қаватдан иборат ушбу меҳмонхона 
бир вақтнинг ўзида 500 кишига хизмат 
кўрсатиш имконига эга. Унда юқори мар-
табали меҳмонлар учун барча шароит-
лар муҳайё қилиниб, 273 та стандарт хона 
ташкил этилиши режалаштирилган. 

Меҳмонхонада, шунингдек, катта ва 
кичик конференция заллари, очиқ ва 
ёпиқ сузиш ҳавзалари, ресторан ва ка-
фетерий хизмат кўрсатади. Бинода за-
мон талабига мос «Ақлли уй» тизими 
ҳамда тезюрар лифтлар ўрнатилган.

Меҳмонхона май ойида ишга тушири-
лади. Пировардида яна 500 киши дои-
мий иш ўрнига эга бўлади.

Кимдир ёзган эди: Мустафо Камол Ота-
турк халққа шляпа кийишни мажбурий 
қилганда, кийимни эмас, руҳиятни ўзгар-
тиришни мақсад қилган эди. Ҳа, шахс
нинг шаклланишида психология муҳим 
роль ўйнайди. Буни фан исботлаган. 

Отатурк Усмонли империясининг 
консерватив қадриятларини ўзига мерос 
қилиб олган замонавий Турк жамиятини 
шакллантиришда бу йўлдан моҳирлик 
билан фойдаланган. Аммо ҳозир гап Тур-
кия ҳақида ҳам, унинг атоқли йўлбош
чиси ҳақида ҳам эмас, гап ўзимиз ҳақи-
мизда. Яъни миллатни илҳомлантиради-
ган, қалбини завқшавққа тўлдирадиган, 
совет ва ундан кейинги замонларнинг 
хира хотираларидан чароғон манзиллар 
сари етакловчи, келажакка илҳомланти-
рувчи амаллар ҳақида. 

Ўз моҳиятэътибори билан айни 
 бунё д    корлик ишлари худди Турк лидери 
Мустафо Камол тажрибасидек одам-
лар тафаккурини ўзгартиришга қара-
тилгани билан аҳамиятли, десам, тўғри 
гапни айт ган бўламан.

Илгари ҳам ёзганман. Бизда 
мустабид ликдан кейинги замонларда 

ҳам дунё қараш, айниқса, сиёсий зеҳ-
ният ўзгариши анча қийин кечди: дав-
лат структуралари ва жамиятни ислоҳ 
қилишда евроцентрик ғоялар, ҳистуй-
ғулар устунлик қилди. Глобал дунё, ай-
ниқса, тараққийпарвар маданиятлар-
дан қўрқув, замонавий тамаддунларга 
интег рация бўлишдан шубҳали хавотир 
бордек эди. 

Бунданам тўғрироғи, Ғарб қадри-
ятлари, айниқса, либерализми турли 
лашлушларга ўралашиб ва ўрнашиб ол-
гач, палак ёйиб кетса, нима бўлади, де-
ган жавоби мураккаб бўлган савол ҳам 
йўқ эмас эди. Эҳтимол, шу ҳадик боис 
Ғарб сари «юриш» имижимида тўхтади. 
Бу нафақат тизим ва жамиятдаги ис-
лоҳотлар, ҳатто ижтимоий таъсирлар-
дан хийла холи бўлган соҳалар, маса-
лан, оддийгина меъморчилик ва шаҳар-
созлик соҳасида ҳам кўзга ташланди. 

Тошкентда чорак аср мобайнида, ўт-
ган асрнинг 90йиллари бошида қурил-
ган «Миллий банк» ва «Интерконтинен-
таль» меҳмонхонасини ўз ичига олган 
ансамбль ва унинг биқинидаги «Дисней 
Ленд» болалар кўнгилочар ўйингоҳидан 
бўлак, Ғарб анъаналари ва архитектура-
сини ўзида жамлаган, «озодлик илҳоми» 
(модернизм) қудратини ўзида акс этти-
радиган бирор иншоот барпо этилмади. 
Ва айни омиллар маданият ва санъат, 
жумладан, миллий зеҳниятимиз, тафак-
куримизнинг темир қобиқ ичида қолиб 
кетишида, академик тилда айтганда, ко-
лониал характер касб этишида асосий 
роль ўйнади.

Мен юқорида Отатурк билан боғлиқ 
воқеани бекорга келтирмадим. Чунки 
кучли лидерлар ҳар қандай «ўтиш дав-
ри»да асосий эътиборни халқнинг, мил-
латнинг, жамиятнинг тафаккурини ўз-
гартиришга, ўзи орзу қилган улкан мақ-
садларга уйғунлаштиришга ҳаракат 
қилади, буни ислоҳотларининг пойде-
вори сифатида талқин этади. 

Шу маънода, бугун Ўзбекистонда 
кенг қулоч ёйган улкан бунёдкорлик со-
вет даврида бўлганидек, қўшнилар би-
лан «кимўзар»га чираниш эмас, балки 
миллатимизнинг руҳиятини кўтариш, 
тафаккурини янгилаш, бир сўз билан 
айтганда, биз дунёдаги ҳеч бир давлат 
ёки халқдан кам эмасмиз, деган туй-
ғуни одамларимиз қалбида алангала-
тишни мақсад қилган, десам, янглишма-
ган бўламан. Зотан, бунёд этилаётган бу 
иншоотлар – халқ учун, келажак авлод 
учун.

Эътибор қилинг, 2023 йилда мамла-
катимизда жами 149 864,1 млрд. сўмлик 

қурилиш ишлари бажарилган ва бу 2022 
йилга нисбатан 6,4 фоизга ўсган. Ал-
батта, мен қурилиш соҳаси таҳлилчиси 
эмасман, аммо оддий одам ҳам тушуна-
диган бу рақамлар юртимизда бунёдкор-
лик учун қандай кўламда иш кетаётга-
нини аниқ кўрсата олади.

Мени қувонтираётган жиҳат эса айни 
яратувчилик одамларимиз турмуши би-
лан бирга, уларнинг тафаккурини ҳам 
янгилаётганида. Ҳа, бугун одамлар ўз-
гарди. Ҳаётга, Ватанга муҳаббати ошди. 
Буни ҳикоя қилаётганимиз савдо марка-
зига Президентимизнинг ташрифи да-
вомида ҳам аниқ сездим. Халқимизнинг 
бўлаётган ўзгаришларга, янгиланиш
ларга меҳри ўзгача. Айниқса, ёшлар кў-
зидаги ишонч ва қатъият одамни тўлқин-
лантиради. 

Кечаги ташриф давомида фуқарола-
римиз ва Президентимизнинг фавқу-
лодда мулоқотини кўриб, бир нарсани 
чуқур англадим. Халқ ўз Лидерига ишо-
нади, унга камарбаста бўлишга ўзини 
масъул, деб билади. Бу жуда катта ютуқ! 
Президентнинг, халқнинг, ўтмиши 
шонли бўлган Ватанимизнинг тарихий 
ғалабаси, агар англаётган бўлсангиз.

Давлатимиз раҳбарининг халққа жуда 
яқинлигини ва одамларимизнинг унга 
қатъий ишончини бугун дунёдаги кўп 
экспертлар, сиё сатчилар ҳақли равишда 
 эътироф этишмоқда. Хусусан, британиялик 
журналист Жоанна Лиллис ўтган йили 10 
июлда BBCга берган интервьюсида Ўзбеки-
стон ҳақида гапираркан, «Мен яқинда Ўз-
бекистонда бўлиб қайтдим. Одамлар билан 
суҳбатлашар экансиз, у (Шавкат  Мирзиёев) 
машҳур эканига ишонч ҳосил қилиш мум-
кин» деган эди. 

Аммо масаланинг иккинчи томони 
ҳам борки, буниям айтиб ўтмасак, адо-
латсизлик бўлади. Мамлакатимизда 
амалга оширилаётган шунча ишлар 
устига парда тортиб, фақат иллат ва 
камчилик қидирадиган бир қавм ҳам 
 кейинги йилларда бизда шаклланди. 

Фақат ёмон дейиш, инкор қилиш, но-
лиш бундай одамларнинг асосий вази-
фасига айланиб қолгандай гўё. Майли, 
тўфонни қоғоз тўсиқ билан тўсиб бўлма-
ганидек, Янги Ўзбекистонимизни Пре-
зидент Шавкат Мирзиёев бошлаб бора-
ётган йўлдан ҳеч нарса ортга қайтара 
олмайди. Муҳими, халқимиз ўз Лиде-
рига ишонади, уни қўллабқувватлайди. 
Энг асосийси, давлат ҳам, жамият ҳам 
улкан ўзгаришлар жараёнига кирди.

Қудратилла РАФИҚОВ,
сиёсатшунос

Муносабат

БУНЁДКОРЛИКДАН
ТАФАККУР ЎЗГАРИШИ САРИ

Тошкентни яхши биладиган одамлар, албатта, «Ўқчи», «Эгарчи», «Олмазор» маҳаллалари ҳақида яхши тасаввурга эга. Ўтган асрнинг 80-йиллари сўнгида – «қайта қуриш» даврлари ва 
мустақилликнинг бошларида замон шарофати билан юзага чиққан кооператив ширкатлар ва майда савдогарларга «ошкоралик туҳфаси» сифатида берилган имконият ўлароқ шаклланган 

ўзига хос чайқов бозори айнан шу маҳаллалар ҳудудига туташ катта жарликнинг бир биқини – Навоий кўчаси ва Хадра майдонига яқин жойда қўним топганди.

DAVR Ishbilarmon mardlik va shijoat sohibi, azmi qat’iy, tadbirkor va hushyor bir kishi
ming-minglab tadbirsiz, loqayd kishilardan yaxshidir.

Аmir Temur

– 2020 йилнинг 7 мартида давлати-
миз раҳбари хотинқизларни моддий ва 
маънавий қўллабқувватлаш, ижтимоий 
ҳимоясини кучайтириш мақсадида қа-
тор топшириқлар берган эдилар, – деди 
Улуғбек Ҳамидов. – Бу борадаги вазифа-
ларни амалга ошириш мақсадида Ўзбе-
кистон касаба уюшмалари Федерация-
сида куну тун фаолият юритадиган 1211 
қисқа рақамли Ишонч телефони хизма-
ти ташкил этилди.  

Келиб тушган ҳар бир мурожаат 
атрофлича таҳлил қилиниб, йўналишига 
кўра http://ayollar1211.kasaba.uz/ элек-
трон ахборот тизими орқали тегишли ва-
зирлик, идора ва ташкилотларга ҳамда 
Қорақалпоғистон Республикаси Вазир-
лар Кенгаши, вилоятлар ва Тошкент 
шаҳар ҳокимликларига амалдаги қонун-
чиликка мувофиқ ижро учун йўналти-
рилмоқда.

Мурожаатларнинг ижроси ҳар чо-
рак якунида Ўзбекистон Республикаси 
Президенти Администрациясига, Ўзбе-
кистон Республикаси Вазирлар Маҳка-
масига, кунлик маълумотлар эса Ўзбе-
кистон касаба уюшмалари Федерацияси 
раҳбариятига тақдим этиб келинади.

— Бўлимда мурожаатлар билан 
ишлаш қандай ташкил қилинган?

— Бу хизмат ҳуқуқий, ижтимоий ва 
моддий жиҳатдан мушкул аҳволга туш-
ган, ёрдамга муҳтож хотинқизларнинг 
муаммоларини қонунчилик доирасида 
ҳал этилишини таъминлашга қаратил-
ган. Масалан, аёл ҳуқуқтарғибот ишла-
ридан норози бўлиб 1211 Call марка-
зига боғланади. Операторлар муаммо-
нинг электрон шаклини яратишади. Шу 
ўринда «Ўзтелеком» компанияси билан 
ҳамкорлигимизни ҳам эслатиб ўтай. Бў-
лимга тушган электрон шаклдаги муро-
жаат чуқур ўрганилиб, масала адолатли 
ҳал этилиши учун тегишли ташкилот-
ларга йўналтирилади. 

Мурожаатлар тегишли ташкилот 
орқали яна қайта таҳлил этилиб, зарур 
чоратадбирлар ишлаб чиқилади. Муш-
кул аҳволда қолган фуқарога ўрнатил-
ган ҳуқуқий меъёрлар доирасида зарур 
кўмак кўрсатилади. Сўнгра бўлимимиз-
га масаланинг ечими ҳақида турли таш-

килотлардан жавоб хатлари келади. Шу 
йўсинда муаммоларнинг адолатли ҳал 
этилишига ёрдам берилади.

— Хотин-қизлар томонидан қай-
та мурожаат қилишлар ҳам кузати-
ладими? Бундай ҳолатларда қандай 
чоралар кўрилади?

— Қайта мурожаатлар бўлишига 
бир қатор сабаблар бор. Аввало, ай-
рим ташкилотларнинг эътиборсизли-
ги, фуқаролар ҳуқуқига бефарқлиги 
туфайли муаммо ечимини топмай қо-
лади. Айни вазиятда бўлим томонидан 
зарур ташкилот билан боғланиб, саба-
блар ўрганилади. Агар шикоятчи ҳақ 
бўлиб чиқса, масала ижобий ҳал қили-
нишига эришилади.

Иккинчи сабаб шуки, мурожаат қи-
лувчи ўз талабининг ҳуқуқий томон-
ларидан тўлиқ хабардор эмас. Яъни у 
ҳуқуқий томондан ўринсиз истаклар 
билан чиқади. Масалан, баъзан аёлла-
римиз  белгиланган ҳуқуқий мезонларга 
мос келмаслигидан қатъи назар,   фар-
зандлари ёшини ҳисобга олмай, нафақа 
тайинланмаётганидан шикоят қилиша-

ди. Ҳуқуқий мезонларга мос келмайди-
ган бундай мурожаатлар ташкилотлар 
томонидан қонуний равишда рад этила-
ди. Биз эса фуқарога керакли юридик 
маслаҳатлар берамиз.

— Ўтган давр ичида бўлимга ке-
либ тушган мурожаатлар борасида 
нима дея оласиз? 

— Шу кунга қадар бўлимимизга 
жами 166 042 та мурожаат йўлланган. 
Уларнинг 164 806 таси, яъни 99,3 фо-
изининг ижроси таъминланган. Фоиз-
ларда ҳисоб лаганда мурожаатларнинг 
55,2 фоизи ижобий ҳал этилди. 39,2 
фоизидан ортиғига тушунтиришлар 
берилди. 5,6  фоиздан ортиқ мурожаат-
лар мавжуд қонунчилик мезонларига 
таянган ҳолда рад этилди. Мурожаат 
эгаларига эса ҳолат юзасидан  керак-
ли ҳуқуқий маслаҳатлар берилди. Айни 
пайтда 1236  та мурожаат мутасадди 
ташкилотлар томонидан кўриб чиқил-
моқда. 

— Улуғбек ака, қайси вилоят-
лардан кўпроқ мурожаатлар келиб 
тушмоқда ва қандай масалалар хо-

тин-қизларимизни жиддий ташвиш-
га солмоқда?

— Мурожаатларнинг аксарияти 
Қашқадарё вилоятидан келиб тушган  
(24  989  та). Шунингдек, бизга боғлан-
ган фуқаролар Самарқанд вилоятидан 
23  497  нафар, Сурхондарё вилоятидан 
19 850 нафарни ташкил этмоқда. 

Хотинқизларимиз асосан ижти
моий масалалар бўйича мурожаат қи-
лишмоқда.  Булар  уйжой (16,8 фоиз), 
ҳуқуқий (11 фоиз), бандлик  (8,4%) ва 
алимент (6,4%) масалалари билан боғ-
лиқ мурожаатлардир. Шикоятларнинг 
кўпчилиги уйжойга эга бўлиш ва уни 
таъмирлатиш, ишга жойлашиш, турли 
кўринишдаги нафақалар олиш ва али-
мент тўловларини ундириш талаблари-
дан иборатдир.

— Иш фаолиятини янада фаол-
лаштириш ва келгусидаги режалар 
билан ўртоқлашсангиз.

— Бўлим иш самарадорлигини оши-
ришни, муаммоларнинг тез фурсатлар-
да ҳал этилишини таъминлайдиган қа-
тор чоратадбирлар ишлаб келмоқда. 
Келгусида тегишли ташкилотлар билан 
ўзаро ҳамкорлигимизни кенгайтирмоқ-
чимиз. Ҳуқуқтартибот органлари ҳам-
корлигида мамлакатимиз ҳудудларига 
чиқиб, масалалар ечимларини таҳлил 
қилиш ва мониторингини олиб бориш 
ниятидамиз. Хотинқизларга кўрсати-
лаётган ҳуқуқий ва ижтимоий ёрдамлар 
қоғозларда қолиб кетмасдан амалда ҳал 
этилаётганини кузатиб бориш ҳам саъ-
йҳаракатларимиз сирасига киради. 

Кўрсатилаётган ёрдамлар кўламини 
кенгайтириш, хотинқизларимиз ҳаёти-
ни, оз бўлсада, яхшилаш мақсадида  
Ишонч телефони фаолиятини ОАВлари-
да кенгроқ ёритишни кўзлаяпмиз. Шу-
нинг баробарида телевидениеда янги 
кўрсатувлар уюштириш кўзда тутилган.  

Мақсадимиз хотинқизларнинг юзла-
ридан бахтиёрлик табассуми, қалблари-
дан эса шукроналик, розилик ва қувонч 
аримасин. 

«ISHONCH» мухбири
Умида ХУДОЙБЕРГАНОВА

суҳбатлашди

«Келажакда меҳнат шароити 
қандай бўлишини хоҳлайсиз?» 

Бу саволга Ўзбекистон касаба 
уюшмалари Федерацияси кенга-
шининг Малака ошириш инсти-
тути мажлислар залида жамул-
жам бўлган фантаълим соҳасида 
меҳнат қилаётган бир гуруҳ хо-
тинқизлар ўз жавобларини би-
тишди.

Улар орасида хотинқизлар 
учун меҳнат соатларини қисқар-
тириш, 5 кунлик иш тартиби, раҳ-
бар аёлларни кўпайтириш, оила 
даврасига кўпроқ вақт ажратили-
шига имкон яратиш каби қатор 
таклифлар ўрин олган.

Таълим ва фан ходимлари ка-
саба уюшмаси Республика кен-
гаши томонидан «Ижтимоий му-
лоқот: хотинқизларнинг ижти-
моиймеҳнат ҳуқуқлари ҳимояси» 
мавзусида ташкил этилган давра 
суҳбати шундай интерфаол усулда 
бошланди. 

– Сиз беш кунлик иш тартиби 
бўлиши ҳақида таклиф билан чиқ-
дингиз. Буни изоҳлаб берсангиз...

– Кўплаб ривожланган давлат-
лар аллақачон 4 кунлик меҳнат 
ҳафтасига ўтишган, – дейди 
Журналис тика ва оммавий ком-
муникациялар университети кадр-
лар бошқармаси бошлиғи Наима 
Ҳожиниёзова. – Зеро, беш кунлик 
иш тартиби саломатликни муҳо-
фаза қилиш  ва оиламиз учун ке-
рагича вақт ажратишимиз учун 
ҳар жиҳатдан қулайдир. Чунки 
бир кунлик дам олишда аёллар 
оила ва фарзандларга  етарли вақт 
ажрата олишмайди. Қолаверса, 
ҳордиқ ҳам керак. Икки кунлик 

дам олишда кучқувватга тўлиб 
иш бошлашади. 

Тўғри, бугунги кунда меҳнат 
шароитларимиз нисбатан анча 
яхшиланган. Аёллар ҳар жабҳада 
қўллаб қувватланмоқда. Айниқса, 
соҳада моддий рағбат, маошлар 
оширилгани қувонарли ҳолдир. 
Бу аёлларнинг ижтимоий аҳволи 
янада яхшиланишига хизмат қи-
лиши, шубҳасиз. Бунда касаба 
уюшмаси ташкилотларининг хиз-
мати катта. Тизимдаги ходимлар-
нинг дам олишларини ташкил 
этиш, саломатликларини тиклаш 
масаласи ҳамиша эътиборда.

Давра суҳбатини Таълим ва 
фан ходимлари касаба уюшмаси 
Респуб лика кенгаши раиси Рав-
шан Бедилов очиб берди. У хо-
тинқизларни яқинлашиб келаёт-
ган байрам билан самимий қутлар 
экан, тизимда олиб борилаёт-
ган ислоҳотлар, унда тармоқ ка-
саба уюшмаси ташкилотларининг 
роли, ютуқ ва камчиликларига ба-
тафсил тўхталди.

Давра суҳбатида Ўзбекистон 

касаба уюшмалари Федерацияси-
нинг Хотинқизлар кенгаши раиси 
Гўзал Тўхтаева, Мактабгача ва 
мактаб таълими вазирлиги юри-
дик бошқармаси юрисконсульти 
Садоқат Ҳамдамова, Олий таълим, 
фан ва инновациялар вазирлиги 
юридик таъминлаш бўлими бош 
юрисконсульти Гулжаҳон Мад
раҳимова ва бошқа мутасаддилар-
нинг маърузалари тингланди.

Мулоқот давомида соҳада аёл-
ларни ўйлантираётган масала-
ларни ҳал қилишда касаба уюшма 
ташкилотларининг роли ҳамда 
ижтимоий мулоқот тамойиллари 
ва механизмлари масалалари 
атрофлича муҳокама этилди. Ти-
зимда мавжуд муаммолар, улар-
нинг ечими ва ҳамкорликда 
амалга ошириладиган ишлар юза-
сидан саволжавоблар бўлди.

Тадбир якунида фаол хо-
тинқизлар Республика кенгаши 
томонидан муносиб тақдирланди.

Гулрухбегим ОДАШБОЕВА
«ISHONCH» 

Аёллар – жамият таянчи ва ишончи. Уларни 
ҳар қанча қадрласак оз. Юртимизда хотинқиз-
лар ҳамиша эъзозда бўлиб келган. 

Президент фармони билан таъсис этил-
ган «Мўътабар аёл» кўкрак нишони соғлом ва 
баркамол авлодни вояга етказиш, уларни ва-
танпарварлик ҳамда истиқлол ғояларига са-
доқат руҳида тарбиялаш, жойларда маъна-
вийахлоқий муҳитни соғломлаштириш ва 
миллий қадриятларимизни кенг тарғиб этиш 
борасида ибратли фаолият олиб бораётган хо-
тинқизларга топширилади.  

8 март – Халқаро хотинқизлар куни бай-
рами арафасида бир гуруҳ аёллар ана шу му-
кофот билан тақдирланишди. Қувонарлиси, 
улар сафида жамоамизда узоқ йиллардан бери 
меҳнат қилиб келаётган журналист Комила 
Боймуродова ҳам бор.

Ушбу юксак мукофот билан ҳамкасбимизни 
чин дилдан қутлаймиз!

Суҳбат

ИШОНЧ
АСЛО СЎНМАСИН

Бугунги кунда юртимизда хотин-қизларнинг турмуш тарзини яхшилаш давлатимиз сиёсатининг устувор йўналишига айланган бўлиб, 
уларнинг жамият ҳаётидаги ўрни ва нуфузини ошириш, ҳуқуқ ва манфаатларини ҳимоя қилиш мақсадида ҳар бир маҳалла кесимида дастурлар ишлаб 

чиқилиб, ижроси таъминланмоқда. «Темир дафтар», «Аёллар дафтари» каби лойиҳаларнинг амалий натижалари бунинг исботидир.
Ўзбекистон касаба уюшмалари Федерациясида Хотин-қизлар муаммолари бўйича 1211 қисқа рақамли Ишонч телефони фаолияти ҳам бу борадаги 

ишларга ҳамоҳангдир. Ушбу йўналишдаги ишлар билан яқиндан танишиш ниятида 1211 Ишонч телефонига келган мурожаатлар 
билан ишлаш бўлими бошлиғи Улуғбек ҲАМИДОВ билан суҳбатлашдик.

Учрашув

Муаммоларга ҳамиша 
ЕЧИМ ТОпИЛАДИ

Табрик

«МЎЪТАБАР АЁЛ» 
МУБОРАК,

КОМИЛА ОпА!

NIGOH Onalar – butun bashariyatning tarbiyachilaridir.
Abdurauf Fitrat

Президентимиз Шавкат Мирзиёев 
29 февраль куни Қорақалпоғистон 

Республикасининг Амударё туманида 
бўлиб, тарихий янги кўприкнинг очилиш 

маросимида иштирок этди.

Маълумки, кейинги йилларда Қо-
рақалпоғистонни ривожлантириш бўйи
 ча кўлами кенг бунёдкорлик ишлари 
амалга оширилмоқда. Буни ҳар бир ин-
сон ўз турмуш тарзи мисолида ҳис эт-
моқда.

Бемисл эътибор туфайли бугунги 
кунда Нукус шаҳридан бошлаб, туман-
лар марказлари, шаҳар ва қишлоқлар, 
ҳатто, чекка овуллар ҳам ҳар томонлама 
ўзгариб, ривожланиб бормоқда.

Буларнинг барчаси мазкур ҳудудни 
ҳар томонлама тараққий эттиришга қа-
ратилгани билан аҳамиятлидир.

Қорақалпоғистон ва Хоразм аҳолиси 
учун йиллар давомида орзу бўлиб кел-
ган замонавий кўприк қурилиши Прези-
дентимизнинг 2020 йил 13 декабрь куни 
Хоразм вилояти фаоллари билан учра-
шувида билдирилган таклифи асосида 
бошланган эди.

Мамлакатимиз учун аҳамиятли 
ҳисоб ланган Қораўзак туманидан Аму-
дарё ва Гурлан туманлари орқали Шовот 
тумани билан боғловчи темир йўл узун-
лиги 85 километрни ташкил этади.

Энг яқин автомобиль ва темир йўлга 
эга, узунлиги 423, баландлиги 11,5, 
кенг лиги 8 метр бўлган мазкур кўприк 
бир кунда 12 минг автомобиль ва 24 
жуфт поезд ўтказиш имкониятига эга. 
Кўп рик фойдаланишга топширилгани 
боис юк ва йўловчи ташиш оралиғи се-
зиларли даражада қисқарди. Бошқача 
айтганда, авваллари кўнгил яқин бўл-
ган бўлса, энди масофа ҳам яқинлаш-
моқда.

Фахр билан айта оламанки, Пре-
зидентимизнинг ташрифи ва маз-
кур  кўприкнинг очилиши халқимизни 
бахтсаодатнинг ойдин йўлига чорлаб, 
буюк келажакка бўлган юксак ишон-
чини янада мустаҳкамлайди.

Улуғбек ЖАЛМЕНОВ,
Ўзбекистон касаба уюшмалари 
Федерацияси Қорақалпоғистон
 кенгаши раиси, Олий Мажлис 

Сенати аъзоси

Жайҳуннинг
муҳташам кўприги
ОҒИЗБИРЧИЛИК 

РАМЗИГА 
АЙЛАНДИ

(Давоми, боши 1-саҳифада)

Фойдаланишга топширилганига у қа-
дар кўп вақт бўлмаган мазкур масканда 
235 нафар бемор соғломлаштирилди. 

Бундан ташқари, 600 ўринга эга 4 
та санаторий («Назарбек» (251 ўрин), 
«Омонхона» (150 ўрин), «Хонобод» (174 
ўрин) ҳамда «Сижжак») Федерация ба-
лансига ўтказилди. Бунинг натижасида 
жами сиҳатгоҳлардаги ўринлар сони 
7079 тага етди. Шу муносабат билан 377 
ходим тизимга жалб этилди.

Тасарруфдаги санаторийларда 
176069 нафар ишчи ва хизматчи (шун-
дан 89520 нафари йўлланма асосида, 
68245 нафари курсовка билан ва 18304 
нафари амбулатор шароитда) соғлом-
лаштирилди.

Ўзаро тажриба алмашиш, соҳани 
янада ривожлантириш мақсадида 2023 
йилнинг 2526 май кунлари «Севарсой» 
санаторийсида «Санаторкурорт даво-
лашнинг замонавий жиҳатлари, тиб-
бий реабилитация ва туризм» мавзусида 
халқаро илмийамалий конференция ўт-
казилди. Унда 13 та хорижий давлатдан 
30 га яқин тажрибали эксперт иштирок 
этди. Италиянинг Падуа университети, 
Россия курортология илмий текшириш 
институти ва ЖанубиШарқий Европа 
давлатлари Форуми ўртасида меморан-
дум имзоланди. 

Ўтган йили Ўзбекистон касаба уюш-
малари Федерацияси санаторийлари 
Жаҳон иқлим ва сув билан даволаш фе-
дерациясининг тўлақонли аъзоси бўлди.

Тадбир асноси галдаги вазифалар 
ҳам белгилаб олинди. Хусусан, тан-
нархни камайтириш ва рентабелликни 
ошириш, ҳудудларни кўкаламзорлашти-
риш, меҳнат самарадорлигини назорат 
қиладиган ягона электрон дастур ишлаб 
чиқиб, амалиётга татбиқ этиш, ҳар бир 
сиҳатгоҳнинг ўз сайтини ишга туши-
риш, аввалдан жой банд қилиш тизими 
ва тўловларни электрон ўтказишни 
йўлга қўйиш, хорижий меҳмонлар учун 
трансфер хизматини жорий этиш шулар 
жумласидан.

Якунда кун тартибига киритилган 
барча масалалар юзасидан тегишли қа-
рорлар қабул қилинди.

Маҳмуда МИРЗАЕВА,
Санатор-курортлар 

бошқармасининг маънавий-
маърифий ишлар бўйича 

бош мутахассиси

ИСТИҚБОЛЛИ 
РЕЖАЛАР 

МУҲОКАМАСИ



2024-yil 7-maRt, 
payShaNBa

№ 31-32 (4940)4 Ishonch KO‘zGu Bir haqiqat ayonki, har qanday xalqning ma’naviy darajasini 
avvalo shu yurt ayollarining ma’naviy saviyasi belgilaydi.

Shavkat MIRZIYOEVФАОЛ ХОТИН-
ҚИЗЛАР 

СИҲАТГОҲДА 
Ўзбекистон касаба уюшмалари Федера-
цияси Фарғона вилояти кенгаши томо-
нидан аёллар муаммоларини ҳал этиш, 

уларга кўмак бериш ҳамда «Аёллар даф-
тари»нинг 5-босқичини шакллантиришда 

фаоллик кўрсатган 38 нафар хотин-қиз 
вилоятнинг Чимён қишлоғидаги сиҳат-

гоҳга, шунингдек, ёш авлод таълим-тар-
биясига муносиб ҳисса қўшиб келаётган 

53 нафар фидойи ўқитувчи ҳамда «Оқила 
аёллар» ҳаракати фаоллари Федерация 
тасарруфидаги «Заркент» соғломлашти-

риш марказига дам олишга юборилди.
Табиийки, бу каби хайрли ташаб-

бус фарғоналик хотинқизларни беҳад 
руҳлантирди.  

– Очиғини айтсам, бу мен учун кутил-
маган совға бўлди. Мана, ҳозир Тошкент 
вилоятининг сўлим гўшасида жойлашган 
«Заркент» сиҳатгоҳида дам олиб, саломат-
лигимизни тиклаяпмиз, – дейди Риштон 
тумани «Оқила аёллар» ҳаракати раҳбари 
Бибиойша Саидова. – Сира эсимдан чиқ-
майди: ушбу маскан фойдаланишга топ-
ширилганини ОАВлар орқали кўриб, ҳа-
вас қилгандим. Ўшанда бу ерга келишни 
ўйлагандим. Бугун ниятим амалга ошди. 
Ушбу хайрли ташаббус учун касаба уюш-
маларига ташаккур айтамиз.

Жамшид ЭРГАШЕВ
«ISHONCH»

* * *

КЎНГИЛЛАР 
ЯЙРАДИ

Элда ҳамроҳнинг яхшилиги узоқ йўлни 
яқин қилади деган гап бор. Кўнгиллари, 

ҳаёт тарзлари бир-бирига яқин сирдарё-
лик 100 нафар опа-сингиллар кўҳна Хо-
размга ўзаро диллашиб бориб келишди. 

«Аёллар дафтари»да турган, шу са-
баб тадбиркорлигини йўлга қўйиб, оила-
вий шароитини ўнглаб олган, айримлари 
боқувчисини йўқотиб, фарзандлари тар-
бияси йўлида бироз толиққан, тиббий ёр-
дам ёки ижтимоий ҳимояга муҳтож бу 
аёлларнинг деярли барчаси бундай олис 
сафарга биринчи марта йўл олишлари 
эди. Таассуротларнинг адоғи йўқ. Ҳар 
жиҳатдан тетиклашишга сабаб бўлган 
кўнгилли саёҳатни Федерациянинг Сир-
дарё вилояти кенгаши уюштирди.

 – Хоразмга уч кунлик бепул саёҳатга 
борасизми, деб сўрашганида, тўғриси, 
ишонмадим, – дейди Гулистон шаҳридаги 
«Тараққиёт» маҳалласида истиқомат қи-
лувчи Адолат Мавлонқулова. – Бизга кўр-
сатилган бу эътибордан бошимиз осмонга 
етди. Очиғи, бундай муборак жойларни 
зиёрат қилиш мен учун орзу эди. Ҳайра-
тимнинг чеки йўқ. Ўз кўзинг билан кўр-
ган бошқа экан.

– Азиз меҳмонлардай иззатда бўлдик, – 
Сайхун обод тумани «Ўзбекистон» маҳал-
ласида яшовчи Каромат Турдиева қўл-
ларини кўксига қўйиб, миннатдорчилик 
билдиради.

– Опасингилларимизнинг қувончини 
бир кўрсангиз эди, – дейди сафар даво-
мида саёҳатчиларга ҳамроҳлик қилган 
Гулистон шаҳар хотинқизлар бўлими 
бош мутахассиси Умида Султонова. – 
Мусиқали дам олишлар, уч маҳал иссиқ 
 таомлар ҳаммага ёқди. Урганч, Хива, ай-
ниқса, Ичан қалъа уларни жунбушга кел-
тирди.  

Саёҳат ҳамманинг бирбири билан та-
нишиб, мароқли суҳбатлар қуришига, 
кўнгилларнинг яқинлашишига сабаб 
бўлди.

Хайрулла АМИНОВ,
Ўзбекистон касаба уюшмалари 
Федерацияси Сирдарё вилояти

 кенгаши бўлим мудири

* * *

НУРОНИЙЛАР 
САЁҲАТДА

«Ўзбекистон бўйлаб саёҳат қил!» дастури 
доирасида Тадбиркорлик, бизнес ва хиз-

мат кўрсатиш соҳалари ходимлари касаба 
уюшмаси тизимида фаолият олиб бораёт-
ган бухоролик ишчи-ходимлар, уларнинг 
оила аъзолари ҳамда Ромитан туманида 
истиқомат қилаётган бир гуруҳ нуроний-

ларнинг Хоразм вилоятига саёҳати 
ташкил этилди.

– Хивадаги тарихий обидалар менда 
оламолам фахр уйғотди, – дейди Фатулло 
Саъдиев. – Икки кун давомида бизга хиз-
мат кўрсатган меҳмонхона ва транспорт 
хизматларининг намунали йўлга қўйил-
ганига ишонч ҳосил қилдик. Айниқса, 
ибодатларимизни ўз вақтида адо этиши-
миз учун рисоладагидек шароитлар яра-
тилди. Саёҳат ташкилотчиларидан мин-
натдормиз.

Абира ИМОМОВА,
Ўзбекистон касаба уюшмалари 

Федерацияси Бухоро вилояти 
кенгаши мутахассиси

Унда Ўзбекистон касаба уюш-
малари Федерацияси етакчи му-
тахассислари, вилоят кенгаши 
вакиллари, Маданият, спорт ва 
туризм ходимлари касаба уюш-
маси вилоят бирлашган қўми-
таси аъзолари ҳамда ихтисос
лаштирилган санъат мактаби 
жамоаси иштирок этди.

Йиғилишда иш берувчи ва 
касаба уюшма қўмитасининг ҳи-
соботлари тингланди. 

– Таълим муассасасида бугун 
153 нафар ходим фаолият юри-
тади, – дейди бошланғич касаба 
уюшмаси раиси Шаҳноза Исло-
мова. – Барча ходимлар касаба 
уюшмаси кўмагини яхши ҳис қи-
лишади. Хусусан, ўтган йил да-
вомида айрим ходимларга оила-
вий тадбир ва бошқа муҳим кун-
лар муносабати билан иш ҳақи 
сақланган ҳолда таътиллар бе-
рилди. Шунингдек, муассасада 
ёш ходимларга ҳам алоҳида 
 эътибор қаратилади. «Энг фаол 
ёш ходим», «Эркин фикр», 
«Ёшлар минбари» каби усул-
ларда улар билан кўпроқ бирга 
ишлаб, қўллабқувватлаб бориш 
ҳам мақсадли йўлга қўйилган. 

Шунингдек, Ангрен шаҳри-
даги 10сонли болалар мусиқа 
ва санъат мактабида ҳам жа-
моа шартномаси бажарилишига 
бағишланган меҳнат жамоаси-
нинг умумий йиғилиши бўлиб 
ўтди.

– Жамоа шартномаси иш бе-
рувчи ва касаба уюшмаси таш-
килоти ўртасида тузилган 
муҳим ҳужжат, – дейди бош
ланғич касаба уюшма ташки-
лоти  раиси Носиржон Раҳма-

тов. – Иш берувчи ва ходимга 
ҳам тўғри йўналишларни кўрса-
тиб берувчи бу ҳужжат ҳар бир 
корхона ва ташкилотда бўлиши 
фойдадан холи бўлмайди. Чунки 
айрим ташкилотларда жамоа 
шартномаси нима эканлиги ва 
қандай аҳамиятга эгалигини 
энди тушуниб етаётганлар кўп.

Муассасамизда 281 нафар 
ўқитувчи ва ходим фаолият 
олиб бормоқда. Ўтган йили жа-
моа шартномаси бўйича талай 
ишлар амалга оширилди. Хо-
димлардан иборат гуруҳлар 

кўҳна ва навқирон Бухорога 
саё ҳат, концерт ва театр томо-
шалари ҳамда бош  қа тадбир-
ларга юборилди. Икки нафар 
ижтимоий ҳимояга муҳтож хо-
димга моддий ёрдамлар ажра-
тилди. 

Ҳар икки тадбирда ҳам жа-
моа шартномасининг бажари-
лиши қизғин тарзда муҳокама 
қилинди ва фаолият қониқарли 
деб топилди. 

Холида ЭГАМБЕРДИЕВА
«ISHONCH»

ЁШЛАР ВА ШАШМАҚОМ
Ҳамид Олимжон номли Самарқанд вилояти драма театрида «Шашмақом» халқ ансамблининг

 «Мусиқий мерос» деб номланган театрлаштирилган концерт дастури намойиш этилди.

Фарғона
вилояти

Байрам  
шукуҳи

Сирдарё
вилояти

Тошкент
вилояти

Муҳокама 

ИЖРО ҚОНИҚАРЛИ
Бекобод шаҳридаги ихтисослаштирилган санъат мактабида
 2023 йил давомида жамоа шартномасининг бажарилишига 

бағишланган умумжамоа йиғилиши бўлиб ўтди.

Андижон
вилояти Мулоқот

ТАЛАБАЛАР 
ДАВРАСИДА
Транспорт, йўл ва капитал қурилиш, қурилиш 

индустрияси ходимлари касаба уюшмаси Андижон
 вилояти ҳудудий кенгашининг  14 минг 847 нафар 

аъзоси бўлиб, шундан  7 минг 211 нафари, яъни
 48 фоизи ёшлардан иборат. 

Ҳудудий кенгаш томо-
нидан ёшларни иш би-
лан таъминлаш, улар-
нинг муаммоларини ҳал 
этиш, спортга жалб қи-
лиш, соғлом турмуш тар-
зини тарғиб этиш мақ-
садида «Янги Ўзбекис
тонни қуришда энг катта 
куч, бу – ёшлар» шиори 
остида касбҳунар мак-
табларида, олий ўқув 
юртларида ёшлар би-
лан учрашувлар ташкил 
этилмоқда. Қай соҳада 
бўлмасин, астойдил изла-
наётганларининг муам
моларига ечим топил-
моқда.

Шундай тадбирлар-
дан бири 2 минг 146 на-
фар талаба таҳсил олаёт-
ган Андижон иқтисодиёт 
ва қурилиш институтида 
бўлиб ўтди. Унда инсти-
тутнинг иқтидорли тала-
балари Президент сти-
пендияси соҳиби, вилоят 
тармоқ касаба уюш-
маси ёшлар етакчиси 
Исломиддин Абдужаб-
боров, Беруний стипен-
дияси соҳиби Алимар-
дон Зокиржонов эришил-
ган ютуқлар, интилиш 
ва изланишлари ҳақида 
 фикрлари билан ўр-
тоқлашишди. Сермазмун 

суҳбатлар  бошланғич 
босқич талабаларини 
ўзига ишончи ортишга, 
келажак сари илдам қа-
дам босишга руҳлан-
тирди.

Шундан сўнг Транс-
порт, йўл ва капитал қури-
лиш, қурилиш индустри-
яси ходимлари касаба 
уюшмаси Рес публика кен-
гашининг ёшлар билан 
ишлаш бўйи  ча бош му-
тахассиси Мирзиёд Юсу-
пов талабаларга касаба 
уюшмалари фаолиятига 
оид  тушунчалар берди. 
Шунингдек, касаба уюш-
мага аъзолик афзаллик
лари, жамоа шартнома-
ларида ёшлар учун белги-
ланган имтиёзлар, касаба 
уюшмалари ваколатлари 
тўғрисида фикрлашилди.

Мулоқот якунида та-
лабаларни қизиқтирган 
саволларга жавоблар бе-
рилди.

Назокат 
ҚЎЗИБОЕВА

Транспорт, йўл ва 
капитал қурилиш, 

қурилиш индустрияси 
ходимлари касаба 

уюшмаси Андижон 
вилояти ҳудудий 

кенгаши раиси

Қашқадарё
вилояти

Мусобақа

СанъатСамарқанд
вилояти

 – Ёшларимизда миллий анъаналарга меҳр уй-
ғотишни мақсад қилганмиз.  Касаба уюшмалари 
буюртмаси асосида «Шашмақом» ансамбли мах-
сус дастур намойиш этди, – дейди Ўзбекистон ка-
саба уюшмалари Федерацияси Самарқанд вилоя
 ти кенгаши раисининг ёшлар ишлари бўйича 
маслаҳатчиси Ферузбек Раззоқов. 

Маданий тадбирда корхона ва ташкилотларда 
меҳнат қилаётган 570 нафар ёш ишчихизматчи 
қатнашди.

Бегзод НУРБЕКОВ,
   Ўзбекистон касаба уюшмалари 

Федерацияси Самарқанд вилояти 
кенгаши бўлим мудири 

СпОРТСЕВАР АЁЛЛАР
Шаҳрисабз шаҳридаги 2-умумий ўрта таълим мактабида 

«Аёллар спартакиадаси» ташкил этилди. 

Мусобақада шаҳардаги мактабгача ва мактаб таълими 
муассасаларида ишлайдиган 350 нафар спортсевар хо-
тинқиз волейбол, шахматшашка, стол тенниси, дартс 
турлари бўйича беллашишди.

Ғолиб ва совриндорлар эсдалик совғалари билан тақ-
дирланди.

Умиджон ОРТИҚОВ,
Таълим ва фан ходимлари касаба уюшмаси 

Шаҳрисабз шаҳар кенгаши раисиКИТОБХОН 
ХОДИМ

Қорақалпоғистон Республикаси Мактаб-
гача ва мактаб таълими вазирлигига қарашли 

 Республика болалар кутубхонаси, Нукус шаҳар 
Мактабгача ва мактаб таълими бўлими ҳамда 

Таълим ва фан ходимлари касаба уюшмаси 
Нукус шаҳар кенгаши ҳамкорлигида шаҳар-

даги таълим муассасаларида фаолият юрита-
ётган ходимлар ўртасида «Китобхон ходим» 

кўрик-танловининг шаҳар босқичи бўлиб ўтди. 
Иштирокчилар ўзбек, қорақалпоқ ва жаҳон 
адабиётларидан ўқиган китоблари бўйича

 билимларини синовдан ўтказишди.

Таълим муассасаларида фаолият юритувчи 
педагогходимларнинг китоб ўқишга бўлган қи-
зиқишини ошириш орқали уларнинг билими 
ва дунёқарашини бойитишни, муассасаларда 
ижтимоиймаънавий муҳитни янада соғлом-
лаштиришни мақсад қилган танлов анча қизғин 
кечди. 1ўринга шаҳардаги 48умумтаълим мак-
табидан М.Қайпанова муносиб кўрилган бўлса, 
2ўрин 45мактабдан Б.Маннанова, 3ўрин 
 И.Юсупов номидаги ижод мактабидан Б.Сари-
баевга насиб этди.

Якунда ғолиблар диплом ва эсдалик совға-
лари билан тақдирланди. 

Мурат ДАУЛБАЕВ,
Таълим ва фан ходимлари касаба уюшмаси 

Нукус шаҳар кенгаши раиси

Қорақалпоғистон
Республикаси Кўрик-танлов

Тошкент
шаҳри

Тадбир

УЛАР БОРКИ, ОЛАМ МУНАВВАР
Агросаноат мажмуи ходимлари касаба уюшмаси Тошкент шаҳар бирлашган қўмитаси тизимдаги корхона 
ва ташкилотларда фаол меҳнат қилаётган опа-сингилларимиз учун 8 март – Халқаро хотин-қизлар куни 

муносабати билан «Аёл борки, олам мунаввар» деб номланган кўнгилочар тадбир ташкиллаштирди. 

Касаба уюшмаларида фаол 
меҳнат қилаётган 60 нафар-
дан зиёд хотинқиз иштирок 
этган тадбирда Ўзбек Мил-
лий академик драма театри 
актрисаси, Ўзбекистон ҳалқ 
артисти Гавҳар Зокирова қи-

зиқарли маъруза ўқиб, бадиий 
чиқиш қилди. Тажрибали пси-
холог Ширин Тошхўжаева эса 
ҳиссий зўриқишларини барта-
раф этиш, шахслараро муноса-
батларни яхшилаш, ўз устида 
ишлаш ва касбга бўлган қи-

зиқишни ошириш мавзусида 
психологик тренинг ўтказди.

– Аёл – ҳаёт гултожидир. Бу-
гунги тадбирдан катта маънавий 
куч олдик. Қадримиз баланд бўл-
ган шу юрт ривожига бор кучи-
миз билан ҳисса қўшайлик. Аёл-
ларимиз доимо соғ бўлишсин, – 
дей ди «Агробанк» АТБ Молия вий 
ҳисоб ва ҳисобот департаменти 
бошқармаси бошлиғи Ойбаҳор 
Шарипова.

Тадбир якунида иштирокчи-
ларга байрам арафасида бўлиб 
ўтадиган «Аёлга эҳтиром» номли 
галаконцертга чипта ва эсдалик 
совғалари топширилди. Тадбир 
кўтаринки руҳда ўтиб, барчага 
манзур бўлди.

Комила БОЙМУРОДОВА
«ISHONCH» 

Бухоро
вилояти

Унинг арзида қонунда белгилан-
гандан кам иш ҳақи тўланаётганидан 
шикоят қилинган эди.

Мурожаат ўрганилганда, қатор 
қонунбузилиш ҳолатлари аниқланди. 
Хусусан, Вазирлар Маҳкамасининг 
2005 йил 21 декабрдаги «Тиббиёт хо-
димлари меҳнатига ҳақ тўлашнинг 
такомиллаштирилган тизимини тас-
диқлаш тўғрисида»ги қарорида врач 
психиатрнарколог, психотерапевт ва 
психиатр лавозим маошига 25 фоиз 

миқдордаги қўшимча тўловларни 
амалга ошириш белгиланган эди. 
Президентнинг 2023 йил 19 июндаги 
«Аҳолининг руҳий саломатлигини 
муҳофаза қилиш хизматини янада 
ривожлантириш чоратадбирлари 
тўғрисида»ги қарори билан 2023 йил 
1 июлдан бошлаб, устама 50 фоизга 
кўтарилди. Аммо С.Мирзаевага 2017 
йилдан бери 15 фоиз миқдорида қў-
шимча ҳақ тўланган, холос.

Шифокорнинг манфаатини кўз-

лаб, Фуқаролик ишлари бўйича Бўс
тон туманлараро судига даъво ари-
заси киритилди ва адолат қўрғони-
нинг ҳал қилув қарори билан иш 
берувчидан 26 миллион 302 минг 188 
сўм  қўшимча иш ҳақи ҳамда  3 мил-
лион сўм маънавий зарар ундириб бе-
рилди.

Маълумот ўрнида: Соғлиқни 
сақлаш ходимлари касаба 
уюшмаси Андижон вилояти 
кенгашида ўтган йилда 236 та 
мурожаат ўрганилиб, 37 на-
фар ходимнинг ҳақ-ҳуқуқи 
тикланди. Улар фойдасига иш 
берувчилардан 776 миллион 
989 минг 574 сўм моддий за-
рар ундирилган.

Шаҳобиддин ДЕҲҚОНОВ,
Соғлиқни сақлаш ходимлари 
касаба уюшмаси Республика 

кенгашининг Андижон вилояти 
бўйича меҳнат ҳуқуқ инспектори

Маданият, спорт ва туризм ходимлари 
касаба уюшмаси Республика

 кенгаши томонидан Урганч шаҳридаги 
бошланғич касаба уюшма ташкилот-

лари етакчилари учун
 ўқув-семинар уюштирилди.

БОШЛАНҒИЧ 
ТАШКИЛОТ 

КУЧЛИ БЎЛСА...
Анжуманни Маданият, спорт ва ту-

ризм ходимлари Хоразм вилояти бир-
лашган касаба уюшма қўмитаси раиси 
Алишер Салаев олиб борди. Республика 
кенгашининг ходимларнинг ижтимоий 
манфаатларини ҳимоя қилиш бўйича 
бош мутахассиси Умид Холиқов ходим-
лар манфаатдорлигини таъминлашда 
бошланғич касаба уюшма ташкилотла-
рининг ўрни, 20242026 йилларга мўл-
жалланган жамоа шартномаларини им-
золашда эътибор қаратиш керак бўлган 
жиҳатлар, унинг ижроси бўйича жа-
моат назорати олиб боришнинг аҳамия-
тига кенг ва атрофлича тўхталди.

– Конституцияга киритилган ўзгар-
тиш ва қўшимчалар, Меҳнат кодекси-
нинг амалиётга татбиқ қилингани ка-
саба уюшмалари фаолиятига ҳам ян-
гича ёндашувни тақозо этмоқда. Жамоа 
шартномаларида ҳар бир аъзо манфа-
ати ифодаланишига эришиш ўта муҳим-
дир, – деди Умид Холиқов. 

Бош мутахассис бу борада кўргаз-
мали тақдимотида батафсил маълумот 
бериб, бошланғич ташкилотлар раис-
ларини қизиқтирган кўплаб саволларга 
жавоб қайтарди.

– Тармоғимизда бошланғич касаба 
уюшма ташкилотлари фаолиятини тако-
миллаштиришга алоҳида эътибор қара-
тилмоқда. Боиси – бошланғич ташкилот 
кучли бўлса, Устав талаблари асосида 
фаолият олиб борса, аъзолар манфаат-
дорлиги ортади, – деди Алишер Салаев. 

Муҳаббат ТЎРАБОЕВА
«ISHONCH»

пИЛЛАЧИЛИК 
ИСТИҚБОЛЛАРИ

Юртимизнинг қишлоқ жойларида пилла боқмаган хонадон бўлмаса керак. Деярли 
ҳар бир оилада бу борада тажриба ва кўникмалар мавжуд. Аммо иқлимнинг таъсири,

 хўжаликлар мулкчилик шаклининг ўзгариши ва бошқа омиллар сабаб сўнгги
 йилларда пилла боқишга қизиқиш камайгандек.

Сирдарё
вилоятиЎқув-семинар

Корхонада ҳар йили «Меҳнат муҳофазаси ҳафталиги» 
эълон қилинади ва кўриктанлов ўтказилади. «Энг яхши 
меҳнат муҳофазаси бўйича цех» номинацияси бўйича ғо-
либлар аниқланиб, рағбатлантирилади. Ўтган йилги рес
публика кўриктанловидаги «Энг яхши касаба уюшма қў-
митаси» ҳамда «Энг яхши меҳнат муҳофазаси бўйича ва-
кил» номинациялари бўйича ғолиблар қаторида улар ҳам 
бор. Табиийки, бу ютуқларга доимий равишда ўз билим ва 
малакаларини ошириш эвазига эришилмоқда. 

Корхонада фаолият юритаётган цех ва бўлим касаба 
уюшма қўмиталари етакчилари, фаоллари ҳамда меҳнат 
муҳофазаси вакилларининг малакасини ошириш учун ўт-
казиладиган навбатдаги ўқувсеминарга Тошкент вилоя-
тининг Бўстонлиқ туманида жойлашган «Crystal resort»  
дам олиш маскани танланди. Тоғ ён бағрида, гўзал ман-
заралар қуршовида семинар иштирокчилари Энергетика, 
нефтьгаз ва геология ходимлари касаба уюшмаси раи-

си  ўринбосари ҳамда Ўзбекистон касаба уюшмалари Фе-
дерацияси Сирдарё вилояти кенгаши меҳнат ҳуқуқ инс
пекторлари, малакали мутахассисларнинг «Уч поғонали 
назорат журнали», «Меҳнат кодекси ва меҳнат муҳофа-
заси» мавзуларидаги амалий дарсларида фаоллик кўрса-
тиб, керакли сабоқларни олдилар. Кейинги куни эса ол-
ган билим ва малакалари «Заковат» интеллектуал ўйини 
жараёнида синовдан ўтказилди. 8 та жамоа ўртасидаги 
беллашувлар қизғин кечди. 

«Амирсой» тоғчанғи курортига қилинган саёҳат ҳам 
иштирокчиларга ўзгача ҳузур бағишлади. Энергетиклар 
билимларини бойитиб, дам олиб, кўтаринки руҳ билан 
яна қадрдон иш жойларига қайтдилар.

Ширинхон УМАРАЛИЕВА,
Ўзбекистон касаба  уюшмалари Федерацияси  

Сирдарё вилояти кенгаши меҳнат ҳуқуқ инспектори

ҲАМ ДАМ, ҲАМ БИЛИМ

Хоразм
вилояти

Андижон
вилояти Касаба уюшмаси аралашгач...

УСТАМА НОТЎҒРИ 
ҲИСОБЛАНГАН эКАН

Улуғнор тумани тиббиёт бирлашмаси шифокор-психиатри 
Санобархон Мирзаева Соғлиқни сақлаш ходимлари касаба уюшмаси

 Андижон вилояти кенгашига мурожаат қилди.

Сирдарё иссиқ-
лик электр стан-
цияси акциядор-
лик жамиятида  
меҳнат муҳофа-
заси ва хавфсиз-

лиги бўйича 
жамоатчилик 

назоратини таш-
кил этиш наму-

нали йўлга 
қўйилган. 

УЛАРНИНГ 
БАРЧАСИ ҒОЛИБ

Нукус шаҳридаги Олимпия ва миллий спорт турлари бўйича
 Нукус олий спорт маҳорат мактабида парапауэрлифтинг бўйича

 Қорақалпоғистон Республикаси чемпионати ўтказилди.

Унда қирқ нафардан зиёд параспортчи иштирок этди. 
Тадбирнинг очилиш маросимида Ўзбекистон касаба уюшмалари 

Федерациясининг Қорақалпоғистон кенгаши раиси ўринбосари Му-
рат Данияров, Ўзбекистон Миллий паралимпия қўмитаси Қорақал-
поғистон Республикаси бўлими ижрочи директори Ислом Рўзибаев, 
Парапауэрлифтинг бўйича Қорақалпоғистон Республикаси катта тре-
нери Мансур Чашемов мамлакатимизда имконияти чекланган инсон-
ларни қўллабқувватлаш давлатимизнинг доимий эътиборида бўлиб 
келаётгани, уларни оммавий спорт машғулотларига кенг жалб қи-
лиш орқали жамиятнинг фаол аъзосига айлантириш борасида катта 
ишлар амалга оширилаётганини таъкидлашди. 

– Бугунги чемпионатда 97 вазн тоифасида 1ўринни қўлга кирит-
ганимдан хурсандман. Назаримда, бу ерда ҳозир бўлганларнинг ҳар 
бири қайсидир маънода ғолиб, – дейди нукуслик Даврон Қутлимура-
тов.

Мусобақа якунида ғолиблар диплом ва эсдалик совғалари билан 
тақдирланишди.

Сейтмурат ШАРИПОВ,
Ўзбекистон касаба уюшмалари Федерацияси

Жисмоний тарбия ва спорт-соғломлаштириш 
ишлари бошқармасининг Қорақалпоғистон 

бўйича масъул ташкилотчиси

Қорақалпоғистон
Республикаси

СпортҚашқадарё
вилояти

Анжуман

Қарши шаҳрида 2024 
йилда пилла етиштириш 
мавсумига тайёргарлик 
кўриш ва мавсумни уюш-
қоқлик билан ўтказиш 
мақсадида ташкил этил-
ган семинарда кўплаб ку-
муш тола заҳматкашлари, 
хусусан, касаначи хо-
тинқизлар қатнашди.

Анжуманда иштирок 
этган Қашқадарё вилояти 
ҳокими Муротжон Азимов, 
Ўзбекистон касаба уюшма-
лари Федерацияси Қашқа-
дарё вилояти кенгаши ра-
иси Бахтиёр Жўраев пил-
лакорларни қизиқтирган 
саволларга жавоб қайта-
ришди.

Вилоят ҳокими ўрин-
босари Комила Каромова 
юртимиз пиллакорла-

рига яратилган имтиёз-
лар ҳақида тўхталиб, бир 
ой пилла парвариш қил-
ган фуқарога меҳнат даф-
тарчаси очилиши ҳамда 
унга бир йиллик иш стажи 
қайд этилишини ҳам эсла-
тиб ўтди.

Вилоят қишлоқ хўжа-
лиги бошқармаси бош
лиғи Облаёр Боймиров 
сўзга чиқиб, сўнгги тўрт 
йилда ҳудудда олтита пил-
лани қайта ишлаш корхо-
наси ишга тушганини таъ-
кидлади. Ваҳоланки, 2019 
йилда вилоятда биргина 
«Radiant Silk»  масъулияти 
чекланган жамиятида пил-
лани қайта ишлаш имкони 
бор эди.

Косон тумани «Гува-
лак» қишлоғида яшовчи 

пиллакор Гулсун Абилова 
эса ёшларни пиллачи-
ликдаги янгиликлардан, 
соҳанинг сирсиноатлари, 
заҳматларидан хабардор 
қилиш учун пилла боқиш 
мавсуми бошланиши ара-
фасида ўқувсеминар-
лар, ўқув курслари таш-
кил этиш таклифини бил-
дирди.

Семинар сўнггида ви-
лоят ҳокими Муротжон 
Азимов соҳа мутасад-
диларига пиллакорлар-
нинг меҳнатига яраша 
ҳақ тўлаш, илғор хизмат-
чиларни муносиб рағбат-
лантириш бўйича тегишли 
топшириқлар берди.

Акмал АБДИЕВ
«ISHONCH»

Boshni fido ayla ato qoshig‘a, 
Jismni qil sadqa ano boshig‘a. 
Tun-kuningg‘a aylagali nur fosh, 
Birisin oy angla, birisin quyosh.

                            Alisher Navoiy

MEZON

Бугун ер шари ҳамон идишдаги 
сувдек қалқиб турибди. Бир 

томонда  миллатчилик ниқоби 
остида хуружлар, жангу жадаллар 
кечаётган бўлса, бир томонда ер, 
ҳудуд талашиш давом этмоқда. Ва 
ҳеч ким давлатларни, халқларни 
бундай  хуружлар, босимлардан 
ҳимоялашга кафолат бермаган. 

Бундай пайтда ҳар бир давлат ўз фуқа-
роларида миллий ўзлик ва миллий ғу-
рур туйғуларини кучайтириши зарурати 
туғилади. Ўзбекистон касаба уюшмалари 
Федерацияси ҳомийлигида нашр этилган 
«Миллатпарвар» китоби ва «Ватан» жур-
нали миллий медиа контентимизда мил-
лий ғурур туйғусини кучайтиришга му-
носиб хизмат қилади, деб бемалол айтиш 
мумкин.

«Миллатпарвар» китобида сиёсатшу-
нос Қудратилла Рафиқовнинг янгилана-
ётган Ўзбекистон сийратига чизгилари 
– Президент Шавкат Мирзиёев раҳбарли-
гида мамлакатимизда амалга оширила-
ётган ислоҳотлар мазмунига бағишлан-
ган публицистик мақолалари ўрин олган 
бўлса, «Ватан» Янги Ўзбекистон қиё-
фасини кенг жамоатчилик ва академик 
дои раларда юксалтиришга ҳисса қўшиш, 
ўқувчиларни бугун дунё илмфанида, 
сиё сий ва ижтимоий ҳаётида кечаётган 
тенденциялар билан яқиндан таништи-
ришга хизмат қилади.  

«Ватан»нинг илк сонида Фитрат, Аб-
дулла Орипов, Эркин Воҳидов, Қудра-
тилла Рафиқов, Фарҳод Толипов, Қозоқ-
бой Йўлдош, Хайриддин Султон, Элдор 
Асанов, Ўрол Содиқ ва яна бошқа муал-
лифларнинг Ватан, тил, миллат  мавзу-
сидаги  ўйлари, ҳикоялари, шеърлари 
ва тарихий шахсларимиз, аждодларимиз 
ҳақидаги илмий мақолалари ўрин олган.

Яқинда Таълим ва фан ходимлари 
касаба уюшмаси Республика кенгаши 
бош чилигида Тошкент шаҳрида мавжуд 
олий ўқув юртларининг проректорлари 
иштирокида маърифий тадбир ташкил 
этилди. Тармоқ раиси Равшан Бедилов 
ва «Ватан» журнали бош муҳаррири 
Ҳусан Эрматов қатнашган мазкур тад-
бирда «Миллатпарвар» китоби билан 
бирга «Ватан» журналининг ҳам тақди-
моти бўлиб ўтди. 

Тадбир иштирокчилари китоб ва жур-
нал саҳифаларидаги мақолалар юқори 
савияда танлаб олингани ва ёзилганини, 
хусусан, давлат раҳбари олиб бораётган 
сиёсат моҳияти жуда содда ва равон, таъ-
сирли мисоллар асосида очиб берилга-
нини таъкидлашди. 

– Бугун дунёда йирик давлатларнинг 
бошқарувни қўлга олиш борасидаги ку-
раши кетмоқда, – деди Тошкент давлат 
шарқшунослик университети прорек-
тори  Қудратилла Омонов. – Бундай дав-
рда халқимиз, ёшларимиз кучли миллий 
мафкура билан қуролланган бўлиши ке-
рак. Мафкура эса мана шундай миллий 
руҳ билан суғорилган миллий контент-
лар, жумладан, етук ва тажрибали ин-
сонларнинг Ватан, тарих, маданият, ге-
осиёсат ва иқтисодиёт мавзуларидаги 
таҳлиллари асосида  шакллантирилади. 
Менимча, «Ватан» журналининг элек-
трон шакли ва ижтимоий тармоқлар 
учун мўлжалланган кўринишини ҳам 
яратиш ва уни кенг тарғиб қилиш зарур. 
Шу билан бирга, журнал саҳифаларида 
етук мутахассисларнинг иқтисодийге-
осиёсий мавзулардаги таҳлилларини 
ҳам мунтазам бериб бориш лозим. Токи 
ёшлар дунёда бўлаётган зиддиятларнинг 
асл илдизи қаерга бориб тақалишини ту-
шунишсин, тўғри мулоҳаза қилишсин. 
Мафкуравий иммунитет ривожлансин. 

Тақдимотда шу каби яна кўплаб илиқ фи-
крлар ва фойдали таклифлар билдирилди. 

Зебо НАМОЗОВА
«ISHONCH»

Эъзоза УМУРЗОҚОВА 
олган суратлар

МИЛЛИЙ
ҒУРУР

АКС эТГАН 
НАШРЛАР

Тақдимот

Йиғилишда Ўзбекистон 
таълим ва фан ходимлари 
касаба уюшмаси Респуб
лика Кенгашининг бош 
юрисконсульти Дилбар 
Маҳаммадалиева ва Сер-
гели туман кенгаши раиси 
Феруза Ражабова иштирок 
этиб, меҳнат самарадорли-
гини таъминлашда касаба 
уюшмаларининг роли, мак-
таб жамоаси олдида турган 
вазифалар ҳақида маълумот 
берди. Йиғилишда мактаб 
жамоа  си ўз фикрмулоҳаза-
лари ва таклифлари билан 
фаол иштирок этди. 

Мактаб касаба уюш-
маси раиси Ҳадича  Ҳа-
санова жамоа шартно-
масининг  2024 йилда 
бажарилиши юзасидан ки-
ритилган қўшимча ва ўз-
гартиришлар юзасидан ах-
борот берди.

Ўз мухбиримиз

Йиғилишда институт дирек-
тори, физикаматематика фан-
лари доктори, профессор, ака-
демик, Ўзбекистон Қаҳрамони 
Шавкат Аюпов ва касаба уюшма 
қўмитаси раиси Рашидхон Дадахў-
жаевнинг ҳисоботлари тингланди. 

Таъкидланганидек, институтда 
фаолият юритаётган 116 нафар 
ходимнинг ижтимоийиқтисодий, 
ҳуқуқий манфаатларини ҳимоя 
қилиш, моддий ва маънавий қўл-
лабқувватлаш, соғлиғини тиклаш, 
касб маҳоратларини ошириш, са-
марали ишлаши учун шартша-
роитлар яратиш мақсадида қатор 
ишлар амалга оширилди.

Ходимларнинг ҳуқуқий савод-
хонлигини оширишга қаратил-
ган давра суҳбатлари мутасадди 
ташкилотлар билан ҳамкорликда 
ташкил этилди. Санаторийларга, 
ўғилқизлар учун оромгоҳларга 
йўлланмалар ажратилди. Моддий 
ёрдамга муҳтож бўлганларга кў-
маклашилди.

Иш берувчи томонидан хо-
димларга қулай, хавфсиз меҳнат 
шароитлари яратилиб, жамоа 
шартномаси иловасида алоҳида 
қайд этилган ходимларга махсус 
 кийимбош, зарарсизлантирувчи, 
гигиеник воситалар берилди. 
Меҳнат хавфсизлиги ва фуқаро 
муҳофазаси бўйича олиб борила-
ётган ишлар назорати маъмурият 
томонидан тайинланган вакил 
орқали амалга ошириляпти.

Юқори касаба уюшмаси ташки-
лотлари томонидан ташкил этила-
ётган спорт мусобақалари, турли 
кўриктанловларда институт жа-

моаси фаол иштирок этиб, фахрли 
ўринларни эгаллаб келишяпти. Ўз-
бекистон Фанлар академияси ҳамда 
бирлашган касаба уюшмаси қўми-
таси томонидан ташкил этилган 
«Академиада – 2023» спорт мусо-
бақаларида шахмат, минифутбол, 
кросс, стол тенниси бўйича ўтка-
зилган беллашувларда фаол қатна-
шилди. Фанлар академиясининг 80 
йиллиги юбилейи доирасида ўтка-
зилган шахмат баҳсида институт 
ҳисобчиси Каромат Назарқулова 
фахрли учинчи ўринни эгаллаб, бир-
лашган касаба уюшма қўмитаси то-
монидан диплом ва қимматбаҳо 
совға билан мукофотланди. 

Фанлар академиясида ўтказил-
ган фан ва инновациялар соҳасида 
ёш олимлар учун «ЭВРИКА» тан-
ловида институт катта илмий хо-
дими Отабек Ҳакимов биринчи, та-
я нч докторант Наргиза Юлдашева 
учинчи ўринларни эгаллашди.

Қизғин мунозара ва саволжа-
вобларга бой тарзда кечган кон-
ференцияда иш берувчи ва ка-
саба уюшма қўмитасининг ҳам-
корликда амалга оширган ишлари 
қониқарли деб топилди ва 2024
2026 йилларга мўлжаллаб тузил-
ган жамоа шартномаси лойиҳаси 
бир овоздан қабул қилинди.

Жамоа шартномаси ижросига 
бағишланган бу каби йиғилишлар 
Фанлар академиясининг барча 
институтларида бўлиб ўтмоқда.

Шерзод ЖЎРАЕВ,
Фанлар академияси 

бирлашган касаба уюшма 
қўмитаси раиси

– Бугунги кунда муассасада 315 нафар хо-
дим фаолият юритади, – дейди инс титут касаба 
уюшма қўмитаси раиси Шарофиддин Каримов. – 
Дала тажрибаси асосида кўплаб амалий ишлар 
бажарилади. Натижада, ўтган йили 19 нафар хо-
дим турли йўналишдаги илмий ишларни ёқлаб, 
қишлоқ хўжалиги фанлари фалсафа доктори ва 
қишлоқ хўжалиги фанлари доктори каби илмий 
даражаларга эга бўлишди. Ходимларнинг сана-
торийларда дам олишлари, саё ҳат қилишлари ва 
албатта, фарзандларининг оромгоҳларга юбори-
лиши жамоа шартномаси асосида амалга ошириб 
борилади.

Хотинқизларни қўллабқувватлаш мақса-
дида институт қошида «Олима аёллар» уюш-
маси ташкил этилган. Улар орасида айни пайт
 да тавсия асосида ўқитилаётган ва магистра-
турада таҳсил олаётганлари ҳам талайгина. 
Институт томонидан шартнома асосида ўқиёт-
ган хотинқизларнинг тўловшартнома пуллари 
ҳам тўлаб берилмоқда.

Йиғилишда жамоа шартномасининг ўтган 
йилда бажарилиши қониқарли деб топилиб, жо-
рий йил учун ушбу асосий ҳужжатга қўшимча-
лар киритиш бўйича  лойиҳа ҳам тасдиқланди.

Тадбир сўнггида инс титутда ишлаб, пенсия
 га чиққан фахрийлар, юбилей ёшини нишонла-
ётган ходимлар, касаба уюшма қўмитаси фаол-
ларига эсдалик совғалари ва фахрий ёрлиқлар 
топширилди.

Дилшод САЪДУЛЛАЕВ,
Агросаноат мажмуи ходимлари касаба 

уюшмаси Республика кенгашининг Тошкент 
вилояти бўйича масъул ташкилотчиси

ХОДИМЛАРГА 
ДОИМО 

ЕЛКАДОШ
Қарши ихтисослаштирилган санъат мак-

табида жамоа шартномасининг 2023 
йилда бажарилиши муҳокама қилинди.  

Унда  касабақўм раиси Қаҳрамон Ғаффо-
ров ҳисобот берар экан, мактабда педа-
гогларни меҳнатига яраша рағбатланти-
риш чора-тадбирлари йилдан-йилга ях-

шиланаётганини таъкидлади. 

Хусусан, шогирдлари «Ёш ижрочи-
лар» республика кўриктанловида ғолиб 
бўлган 7 нафар ўқитувчи эсдалик совға-
лари билан тақдирланди. Маданият ва 
санъат ходимлари куни муносабати би-
лан етти нафар фахрийга озиқовқат маҳ-
сулотлари тақдим этилиб, узоқ йиллар-
дан буён ишлаб келаётган олти нафар 
илғор ходим моддий рағбатлантирилди. 
26 нафар ўқитувчининг Бухоро шаҳрига 
саёҳати ташкил қилинди. «Халқаро но-
гиронлар куни» арафасида олти нафар 
педагогга озиқовқат жамланмаси бери-
либ, эҳтиром кўрсатилди.

Муассасада таълим жараёнининг ри-
вожланишида ёш мутахассислар ишти-
рокини янада ошириш ҳамда ёшларни 
ижтимоий ҳимоялаш мақсадида ком-
плекс дастур ва чоратадбирлар ишлаб 
чиқилган бўлиб, олти нафар ёш мутахас-
сисдан иборат кенгаш бу борадаги жара-
ёнларга масъул этиб белгиланган.

Касаба уюшма қўмитаси томонидан 
мактаб кутубхонасига 800 минг сўм-
лик китоблар олиб берилди. Ходимлар-
нинг шуғулланиши учун 1000000 сўм-
лик спорт анжомлари харид қилинди. 
Педагогларнинг 14 нафар фарзанди 
Яккабоғдаги «Истиқлол ғунчалари» 
оромгоҳида соғломлаштирилди. 

 Касаба уюшма қўмитаси мамлакати-
миздаги байрам саналарини юқори са-
вияда нишонлаш мақсадида мактаб жа-
моаси ва ўқувчилари ўртасида турли 
кўриктанловлар, ҳисобот концертлари 
ўтказиш ва фаол иштирокчиларни муно-
сиб тақдирлашда ҳам ўз анъаналарига 
эга. Масалан, «Касаба уюшмалари куни» 
арафасида таълим муассасасида шахмат 
ва шашка мусобақалари ташкил этилиб, 
ғолиблар муносиб тақдирланди. 

Музокаралар чоғида, иш берувчи ва 
касаба уюшма қўмитаси жамоа шартно-
маси бандларига кўра, ходимларга ях-
шиёмон кунларида елкадош бўлишаёт-
гани алоҳида эътироф этилди.

Акмал АБДИЕВ 
«ISHONCH»

Шайхонтоҳур туманидаги Ибн Сино 
номидаги шаҳар 1-клиник шифо-
хонасининг 2021-2023 йилларга 
тузилган жамоа шартномасида 

белгиланган вазифаларнинг ба-
жарилиши, шунинг дек, 2024-2026 

йилларга тузиладиган жамоа 
шартномасининг лойиҳасини муҳо-

кама қилишга бағишланган 
йиғилиш бўлиб ўтди. 

Унда шифохона раҳбари 
 С.Алимов, касаба уюшма қўми-
таси раиси Г.Жалилова, тармоқ 
касаба уюшмаси Республика кен-
гашининг Тошкент шаҳри бўйи  ча 
меҳнат ҳуқуқ инспектори М.Со-
диқов, мутахассислар А.Қодиров 
ва Ж.Дўстмуҳамедов иштирок 
этди.

Тадбирда ижтимоий шериклик 
асосида юритилаётган иш фао-
лияти, хусусан, ишчи-ходимларни 
ижтимоий-иқтисодий қўллаб-қув-
ватлаш, меҳнат муҳофазаси ва 
хавфсизлик техникаси билан боғ-
лиқ масалалар ҳақида ҳисоботлар 
берилди. Шунинг дек, меҳнатга 
ҳақ тўлаш, бандликни таъмин-
лаш, соғломлаштириш, ёшларга 
ва аёлларга берилган имтиёзлар 
ҳамда мавзуга оид яна бир қатор 
масалалар юзасидан ҳам маълу-
мотларга эга бўлинди.

Учрашув давомида 2024-2026 
йилларга тузилаётган жамоа 
шартномасининг лойиҳаси билан 
таништирилди ва киритилган ўз-
гаришлар йиғилганлар томонидан 
қўллаб-қувватланди.

Раъно МАҲКАМОВА
«ISHONСH»

Нуробод тумани ихтисослашган мак-
таб-интернати жамоаси йиғилишида 2023-
2025 йилларга мўлжаллаб тузилган жамоа 
шартномаси бандларининг ўтган йилда ба-

жарилиши қизғин муҳокама қилинди.

Педагог ходимларнинг тенг ярмини 
аёллар, учдан бир қисмини эса ёшлар 
ташкил этади. Шундан келиб чиққан 
ҳолда шартномага қўшимча афзаллик
лар киритилганди. Хусусан, бола тар-
бияси билан машғул аёлларга иш ҳақи 
сақланган ҳолда қисқартирилган иш со-
атлари жорий этилди. Хуллас, маъму-
рият ва касаба уюшмалари таълим жара-
ёнига таъсир қилмаган ҳолда аёлларни 
бу кафиллик билан қамраб олишнинг уд-
дасидан чиқди.

Педагоглар меҳнати муносиб эътироф 
этилиб, тезтез саёҳатларга юбориш анъ-
ана тусини олган. Яқинда 7 нафар ўқи-
тувчи Хоразмга юборилгани ҳам бунинг 
тасдиғидир. Бундан ташқари, турли му-
собақаларда фаоллик кўрсатган 10 на-
фар мураббий спорт кийимлари ва ан-
жомлари билан таъминланди. 14 нафар 
соҳа вакили эса моддий рағбатланти-
рилди. Меҳнат муҳофазасини яхшилаш, 
хавфсиз ва кафолатланган иш ўринлари 
яратиш устидан жамоатчилик назорати 
ўрнатилгани ҳам айни муддао бўлаётир.

Йиғилишда иштирокчиларни қи-
зиқтирган саволларга муфассал жавоб 
берилди.

Эркин АБДУСАЛОМОВ,
Таълим ва фан ходимлари 

касаба уюшмаси Нуробод тумани 
кенгаши раиси

Бошланғич касаба уюшма 
қўмитаси раиси, божхона 
хизмати подполковниги Бек-
зод Масейтов йил давомида 
амалга оширилган ишларга 
тўхталаркан, жамоа шартно-
масининг 18 та бўлимидаги 
жами 219 та банд ижросига 
доимий эътибор қаратил-
ганини таъкидлади. Иш бе-
рувчи билан ҳамкорликда 
соҳа ходимлари, уларнинг 
оила аъзолари саломатлиги, 
дам олиши, бўш вақтларини 
мазмунли ўтказишлари учун 
режалаштирилган ишлар-
нинг барчаси амалга оши-
рилганини қайд этди.

Ҳақиқатан ҳам, бошқар-
мада турли кўриктан-

ловлар, спорт мусобақа-
лари, байрам тадбирлари 
ҳамиша кўтаринки руҳда 
ўтади. Соҳага хизмати син-
гган фахрийлар ҳам ҳамиша 
эъзоз  да. 14 нафар ходим-
нинг 23 нафар фарзандига 
«Зомин» болалар соғлом-
лаштириш оромгоҳига ка-
саба уюшма қўмитаси аъзо-
лик бадали ҳисобидан йўл-
ланмалар берилган.

– Тизимда хизмат қила-
ётган аёлларга яратилган 
қулай шароитлардан мам-
нунмиз, тиббий кўриклар-
дан ўтказяпмиз, йил даво-
мида кўпчилик аёллар йўл-
ланма асосида санаторий 
ва дам олиш масканларида 

саломатликларини мус
таҳкамлаб қайтдилар. Иш-
хонамизда гигиена, кийи
ниш ва ювиниш хоналари, 
ошхона бор. Самарқанд, Бу-
хоро шаҳарларида саё ҳатда 
бўлдик, – дейди ҳисобот юза-
сидан музокараларда сўзга 
чиққан бўлим бошлиғи Са-
нобар Абдураззоқова.

Жамоа шартномаси 
иш берувчи билан касаба 
уюшма қўмитаси ўртасидаги 
икки томонга яхшиликлар 
ташувчи, ўзаро манфаатли 
кўприкдир. Ҳамкорликда иш 
кўрилган жойда эса дои  мо 
ютуқлар кўпаяверади, иш-
чихизматчилар, ходимлар 
рози бўлади. Сўзга чиққан-

лар ана шу фикрларни бил-
дирдилар. 

Жамоа шартномаси шарт-
ларининг бажарилишига 
бағишланган йиғилишда 
кўрилган масалалар юзаси-
дан қарорлар қабул қилинди 
ва икки томонлама тузилган 
ишчи гуруҳга 2024 йилда ҳам 
амалдаги жамоа шартномаси 
бандларининг бажарили-
шини мониторинг қилиб бо-
риш вазифаси топширилди.

Анваржон ТУРСУНОВ,
Давлат муассасалари ва 

жамоат хизмати 
ходимлари касаба уюшмаси 
Сирдарё вилояти кенгаши 

етакчи мутахассиси

Қашқадарё
вилояти

Самарқанд
вилояти

ҚИЗҒИН 
МУҲОКАМАЛАР 

АСОСИДА

Тошкент
шаҳри

ЎЗГАРИШЛАР
 ҚЎЛЛАБ-

ҚУВВАТЛАНДИ

ЛОЙИҲА 
ҚАБУЛ ҚИЛИНДИ

Ўзбекистон Фанлар академияси В.Романовский номидаги 
Математика институтида жамоа шартномасининг ўтган йилда 

бажарилиши якунлари ҳамда 2024-2026 йилларга мўлжалланган 
жамоа шартномаси лойиҳаси муҳокамасига бағишланган 

конференция ўтказилди. 

Тошкент
вилояти

ЖАМОА 
ШАРТНОМАСИ 

ҚАНДАЙ 
БАЖАРИЛДИ?

Қибрай туманидаги Пахта селекцияси, 
уруғчилиги ва етиштириш 

агротехнологиялари илмий-тадқиқот 
институтида жамоа шартномасининг 2023 
йилда бажарилиши бўйича йиғилиш бўлиб 

ўтди. Унда институт директори Шодмон 
Намозов ва бошланғич касаба уюшма 

қўмитаси раиси Шарофиддин Каримовнинг 
ҳисоботлари тингланди. 

Сирдарё 
вилояти 
божхона 
бош қармаси 
раҳбари-
яти билан 
бошланғич 
касаба уюшма 
қўмитаси ўр-
тасида 2023-
2025 йиллар 
учун тузил-
ган жамоа 
шартномаси-
нинг 2023 йил 
якунларига 
бағишланган 
йиғилиш бў-
либ ўтди.

Сирдарё
вилояти

ЮТУҚЛАР ОМИЛИ НИМАДА?

Таклифлар 
билдирилди

Сергели туманидаги 277-ИДУМда 
2023-2025 йилларга тузилган жа-
моа шартномасининг 2023 йилда 

бажарилишига бағиш ланган 
йиғилиш бўлиб ўтди. 

Onalar oyog‘i ostidadur
Ravzayi jannatu jinon bog‘i.
Ravza bog‘i visolin istar esang,
Bo‘l onaning oyog‘in tuprog‘i.

                             Alisher Navoiy

MOHIYAT

Олена ВАЖИНСКА,
Халқаро меҳнат ташкилотининг 
Халқаро ўқув маркази фасилитатори:

– Қайд этиш жоизки, бизда нафақат 
гендер аудитини ўтказиш, балки турли 
соҳалар ва турли давлатлар кесимида 
сертификациялаш жараёнларини ташкил 
қилиш бўйича тажриба мавжуд бўлсада, 
Ўзбекистоннинг гендер ауд итини ўтка-
зишда Касаба уюшмалари зиммасига ул-
кан масъулият юклаганлиги ноёб жараён 
сифатида таж рибамизни янада бойитди.

Халқаро меҳнат ташкилотининг гендер аудитини ўтказиш 
методологияси партисипатив ёндашувга асослангани билан 
ажралиб туради. Партисипатив гендер аудитида бошқа текши-
рувларда бўлгани каби жазолаш, жаримага тортиш ёки шунга 
ўхшаш методларга таянилмайди, балки муаммони бир жа-
моа бўлиб, ташкилот ички муҳитидан тузатишга қаратилади. 
Бунда партисипатив гендер аудитини ўтказаётган жамоа ор-
тиқча ҳиссиётга берилмаслиги, объективлиги ва гендер маса-
лалари бўйича кенг қамровда баҳолаш ишларини олиб бориши 
билан ажралиб туради. 

Касаба уюшмалари томонидан қонунчилик билан мус
таҳкамланган ҳолда гендер аудити ўтказилаётганига биринчи 
марта гувоҳ бўлиб турибман. Тўғри, бундай аудитни ўтказиш 
жараёни бир томондан енгил кўриниши мумкин, лекин бошқа 
жиҳатдан бу аудиторлар жамоасига улкан масъулият юклайди. 
Жамият ёки жамоа учун гендер аудити ҳар доим ҳам тушу-
нарли бўлмаслиги, узоқ вақт ва меҳнат талаб қилиши мумкин. 
Шу маънода ушбу нозик изланишларда ўзбекистонлик фаол-
ларга муваффақият тилаб қоламан!

Халқаро меҳнат ташкилоти дастури асосида:

ГЕНДЕРГА ОИД АУДИТ 
АМАЛИЁТИ БЎЙИЧА 
КООРДИНАТОРЛАР ЎҚУВИ

Ўзбекистон касаба уюшмалари 
Федерацияси Халқаро меҳнат таш-
килоти билан биргаликда «ХМТ 
дастури: Гендерга оид аудит 
ўтказиш бўйича координатор-
ларни сертификациялаш кур-
си»да таълим олиш лойиҳасини 
амалга оширмоқда.

Лойиҳа доирасида жорий йил-
нинг 29 январидан 23 февралига қа-
дар ўтказилган онлайн курсда Фе-
дерация тизимида фаолият олиб 
бораётган 10 нафар ходим ўз би-
лимларини оширди.

Тўрт ҳафта давомида ХМТнинг 
халқаро ўқув маркази вакиллари ёр-
дамида 7 та ўқув модули Халқаро 
меҳнат ташкилоти Халқаро ўқув 
марказининг e-campus, яъни ахбо-
рот-ресурс марказига онлайн улан-
ган ҳолда ўқиб-ўрганилди ва тест 
топширилди. Якуний натижаларни 
баҳолаш жараёнида инсон омили 
иштирок этмайди. 

Ўқув-машғулотлар асноси Ўзбе-
кистон касаба уюшмалари Феде-
рацияси мутахассислари Гендерга 
оид аудит нима, уни ўтказишнинг 
аҳамияти, мақсадлари, таҳлиллар, 
жараёнлар, усул-услублари ва ама-
лиётда қўллаш билан боғлиқ ту-
шунчалари ҳақида кўникмага эга 
бўлдилар.

«ISHONCH» газетаси турли мавзулардаги 
долзарб чиқишлари билан кўпсонли мух-
лислари ишончини оқламоқда. Масалага 
шу нуқтаи назардан   ёндашганда, унинг 

жорий йилги 13 февраль сонида чоп этил-
ган «Танганинг бошқа томонига назар» 
сарлавҳали мақола ҳам бугунги куннинг 

энг оғриқли муаммоларидан бири – оила-
вий ажримлар сабаблари ва оқибатлари 
таҳлилига бағишлангани билан алоҳида 

ажралиб туради. Унда таъкидланганидек, 
мамлакатимизда бир йилда 49 мингта ои-
ланинг пароканда бўлгани ниҳоятда ачи-

нарли ҳолатдир. Бундан ҳамма ҳушёр тор-
тиши керак. Чунки ўша  оилаларнинг ҳар 
бирида 1 нафардан фарзанд бўлса, жами 
49 минг, 2 нафардан бўлса, жами 98 минг, 
3 нафардан бўлса, жами 147 минг нафар 

болажон аросат кўчасида қолган. 

Устигаустак, ушбу рақамларнинг йил 
сайин ўсиб бораётгани кишини қаттиқ 
ташвишга солади. Шу ўринда атоқли драма-
тург Уйғун қаламига  мансуб «Парвона» аса-
ридаги прокурор Адолат опанинг «Емирил-
ган оилалар, етим қолган болалар дилинг
 ни қон қилади. Ажрашишга мажбур бўлган 
эрхотин судда бирбирининг устидан шу-
нақанги ювинди қуйишадики, эшитиб тоқат 
қилолмайсан», деган гаплари беихтиёр ёдга 
тушади. Ҳақиқатан ҳам, иш шу даражага 
етиб келгунча она фарзандига отани ола-
бўжи қилиб кўрсатиб қўйган бўлади. Оилада 
отасиз ўсган бола унинг меҳрига тўймагани 
етмаганидек, бўлажак оила бошлиғи сифа-
тида тажрибаси йўқ, нўноқ ва болаларига 
шахсан ибрат бўлиш бахтидан маҳрум бўлиб 
улғаяди. 

Баъзи отаоналарнинг қизлар тарбия-
сига совуққонлик билан қарашлари оқиба-
тида уларнинг онгида оила муқаддаслиги 
ҳақидаги тушунча етарли даражада шакл-
ланмайди. Шу боис оила қиз бола томони-
дан арзимаган баҳоналар билан барбод қи-
линаётганидан кўз юмиб бўлмайди. Биз 
«Ота оналар», «Қайнонакелинлар» ва бош
 қа «мактаб»лар ташкил этилгани ҳақида ҳар 
қанча жар солмайлик, боя юқорида тилга 
олинган рақам бу борадаги ишларимиз ча-
лалигини кўрсатиб турибди. 

Иккиуч фарзандига алимент тўлаётган, 
пулни бериш сал кечикса, собиқ аёли томо-
нидан тегишли органларга тинимсиз чақир-
тирилаётган, ҳатто 15 сутка «ўтириб» чиқа-
ётган айрим йигитларимизда эса яна оила 
қуришга ҳафсала ва иштиёқ қолмаётгани 
масаланинг энг оғриқли томонидир. Улар-
нинг  баъзилари айнан алимент сабаб хо-
риж га кетаётгани ҳам ҳеч кимга сир эмас.  

Энди савол туғилади: собиқ эрдан гоҳида 
ўзининг розилиги билан, гоҳида зуғум ва 
тазйиқ билан ундирилаётган алимент пул-
ларининг барчаси айнан фарзанд учун 
сарфланаяптими? Бир йўла бир эрни қарз-
дор қилган икки хотин ёки бирваракайига 
икки йигитни алиментчига айлантирган ра-
фиқалар ҳам борлигини қандай баҳолайсиз? 
Мен матбуотда тошкентлик бир жувон ҳатто 
олис Кореядаги йигитни ҳам алимент қарз-
дорлигига йўлиқтиргани ҳақида ўқигандим. 
Ажаб, агар алимент, нафақа пули бола эҳти-
ёжлари учун зарур бўлса, нега фақат эркак 
азият чекиши керак?.. 

Телетасвирчи танишим бир куни ҳас
рат қилиб қолди: «Хотиним мени алимент 
учун судга берибди. Ҳолбуки, ҳали ажраш-
ганимиз йўқ. Нега бундай қилганини сўра-
гандим, мен билан барибир ажрашишини 
айтди». Пировардида шундай бўлди ҳам. 
 Кейинчалик танишим бошқа аёлга уйланди. 

Айрим қизларимиз алимент деб, пул деб, 
оила муқаддаслигига енгил қараётгани, 
оила сидаги носоғлом тарбия муҳити сабаб 
эри ҳурматини жойига қўймагани, қайно-
нақайнотага хизмат қилишни малол кўра-
ётгани, бошқа бир қанча арзиганарзима-
ган важлар оилалар барбод бўлишига олиб 
келмоқда. Яна денг, бу тоифадаги қизлар-
нинг ножўя хаттиҳаракатлари отаоналари 
томонидан маъқулланмоқда. Ишлаб турмуш 
ўртоғидан кўпроқ даромад топаётган ке-
линнинг эр ва унинг оиласи олдида ўзини 
баланд тутиши ҳам айрим ҳолларда ажрим-
ларга сабаб бўлмоқда. Шунга қарамай, ме-
нимча, бизда асосан қизларнинг манфа-
атлари ҳимоя қилинмоқда. Бу адолатсиз-
ликка барҳам бермасак, оилавий жарималар 
кўпая веради. Эндиликда бу борада баланд-
парвоз ва расмий гап лар, қуруқ рақамлар 
ва  юзаки таҳлиллар эмас, амалий ишлар 
лозим бўлади. Мен шундан келиб чиқиб, ўз 
таклифларимни билдирмоқчиман. 

Биринчидан, ажрашган оилада бола таъ-
миноти учун нафақани она қўлига бермас-
лик керак. Аксинча, банк шохобчасида со-
биқ эру хотин бирга тенгматенг пул қўйиш 
йўли билан жамғарма шакллантириб бори-
лиши, бола вояга етганида ҳисоб дафтар-
часи унга тақдим этилиши лозим.  Фикри 
ожизимча, бу усул айрим қизларимизни 
боқимандалик кайфиятидан қутқаради, 
«Эрхотин қўш ҳўкиз» деган нақл амалиётда 
қўлланилишига хизмат қилади. 

Иккинчидан, ҳар бир оила ўзи тарбияла-
ётган қиз тақдирига, унинг ахлоқий жиҳатла-
рига жиддий аҳамият қаратиши зарур. Агар 
барча оилаларда азалазалдан халқ орасида 
мавжуд миллий қадриятларга ҳурмат ва эҳти-
ром кўрсатилса, тарбия усулларига сидқидил-
дан риоя қилинса, отаона қиз фарзандининг 
фақат моддий таъминоти ва  ўқишига эмас, 
балки тарбиясига ҳам эътибор берса, ҳар бир 
ота фарзандини турмушга бераётганида  пай-
ғамбаримиз Муҳаммад Мустафо (с.а.в) қиз-
ларини узатаётганда унга Жаброил восита-
сида Аллоҳнинг Ўзи етказган пандларни қизи 
қулоғига қуйиб қўйса, жамиятда оилавий 
ажримлар камаяди ёки барҳам топади. Икки 
ўртада сарсон болаларнинг ўксик кўз ёшлари 
шашқатор бўлмайди. 

Зеро, оила муқаддаслиги, бир бутунли-
гини сақлаб қолиш учун аслида кўп нарса 
керак эмас. Бу борада, юқорида айтганим-
дек, чинакам тарбия, ҳусни хулқ, улуғ бобо-
ларимизу момоларимизга муносиб ворислик 
масъулияти ҳамиша жонга оро кириб, муш-
кулларга осон ечим топиш учун хизмат қи-
лади. 

Икромжон АСЛИЙ-АНДИЖОНИЙ,
шоир ва адиб

Фикр

ҚАНДАЙ 
ЧОРАЛАР 

ҚЎЛЛАСАК, 
АЖРИМЛАР 
КАМАЯДИ?

Гендер аудит – гендер бюджет-
лаштириш ва гендер экспертиза 
жараёнларининг бир қисми ҳи-
собланиб, гендер жиҳатларини 
инобатга олган ҳолатда бюджет-
лаштириш ва маблағларни йўнал-
тиришдан сўнг ажратилган маб-
лағларнинг гендер тенглиги та-
мойилини таъминлаш бўйича 
мавжуд қонун ва қонуности ҳуж-
жатларига қай даражада тўғри 
йўналтирилганлигини ўрганиш, 
мавжуд ҳисоботларни гендер экс-
пертизадан ўтказиш, шу йўналиш 
бўйича аудит текширувини ўт-
казишни ифодалайди. Гендер ау-
дит моҳиятан «ижтимоий  аудит» 
бўлиб, анъанавий «молиявий 
 аудит»дан фарқли равишда «сифат 
аудити» тоифасига киради ҳамда 
фақатгина молиявий ҳисоботлар 
ва ҳолатни эмас, балки ташкилот-
нинг бошқарув жараёни ва барча 
даражадаги ижтимоий муносабат-
ларда гендер тенглик нормала-
рига риоя этилишини ҳам тафтиш 
қилади. Гендер аудит аксарият ри-
вожланган мамлакатларнинг ген-
дер сиёсатида ажралмас аҳамият 
касб этади. 

Нодира ҒОИБНАЗАРОВА,
Ўзбекистон касаба уюшмалари 
Федерацияси Меҳнатни 
муҳофаза қилиш бўлими 
мудири:

– Гендерга 
оид аудит ўтка-
зишнинг ўзига 
яраша тар-
т и б  қ о и д а с и 
ва босқичлари 
бор. Яъни маъ-
лумотларни тў-
плаш, таҳлил 
қилиш, учра-
шувлар ўтка-
зиш, брифинг
лар, суҳбатлар, ходимлар билан 
жонли мулоқотлар, семинарлар 
уюштириш уларнинг якуни бўй-
ича хулосалар тайёрлаш, материал-
ларни ўрганиш ва то якуний натижа-
ларга эришгунга қадар камида икки 
ой вақт кетади. Мана шу вақт қандай 
кетмакетликда ўтказилади ва бу ма-
салалар қандай баҳоланади, ким то-
монидан амалга оширилади деган са-
волларнинг ҳам жавоби олинди. Шу 
билан бирга, биз кўрдикки, партиси-
патив гендер  аудит – бу шунчаки ген-
дер аудит ўтказиш эмас, балки ўша 
ташкилотнинг ўзининг гендер маса-
лаларига муносабати, яъни гендер 
аудитни ўтказишдаги иштироки. 

Масалан, уни учга бўладиган бўл-
сак, раҳбарлар, мутахассислар, иш-
чилар билан гендер аудитни ўтка-
зиш жараёнида алоҳида индивидуал 
интервьюлар, суҳбатлар, семинар-
лар, брифинглар ўтказилишининг ўз 
тартибқоидалари бор. Халқаро да-

ражадаги махсус комиссия махсус 
сертификат оладиган фасилитатор 
билимларни қанчалик даражада ўз-
лаштирганини тест, ёзма ва оғзаки 
имтиҳонлар орқали аниқлайди.

Бу жараён ўрганилиб, муно-
сиб баҳоланиши учун яна бир ой-
дан кўпроқ вақт керак бўлади. Нега? 
Бизга ҳозир шу курсни тамомлагани-
миз ҳақида сертификат берилди. Ле-
кин, ҳақиқатан ҳам, халқаро тан оли-
надиган аудитор бўлишимиз учун он-
лайн топширган тестларимиз, ёзма 
ва оғзаки имтиҳонларимиз, ўтказган 
семинар ва брифингларимиз фаси-
литаторлар томонидан баҳоланиши, 
нафақат халқаро комиссия, балки 
сунъий интеллект, яъни инсон омили 
аралашмаган ҳолда кўриб чиқилиши 
ва халқаро даражада баҳоланиши ке-
рак бўлади. Шу жараёнлардан ўта ол-
ганларга Халқаро меҳнат ташкилоти 
томонидан халқаро реестрда қайд 
этиладиган сертификат юборилади. 
Демак, жараён ҳали давом этади.

Шу ўринда «Халқаро аудиторлик 
бизга нима беради?» деган савол 
туғилиши мумкин.

Биринчидан, мамлакатимиз таш-
килотларидаги гендерга оид аудит 
методологиясини янада такомил-
лаштириб, хотинқизлар ва эркаклар 
учун меҳнат соҳасида тенг имконият-
лар яратиш имкониятини яратади.

Иккинчидан, айнан мана шу 
халқаро аудиторлар келгусида бош
қ  а давлатларда ҳам аудит ўтказиш 
жамоа ларига жалб этилади. Демак, 
шу имкониятни қўлга киритиш учун 
Ўзбекистон касаба уюшмалари Феде-
рациясидан ўн нафар номзод ушбу 
курс якуни бўйича сертификат олса, 

халқаро даражадаги таклифларга 
жавоб берган ҳолда ўша жамоаларда 
ишлаш ва халқаро майдонда ўзини 
кўрсатиши мумкин бўлади.

Бу борада қўшни давлатлар ҳам 
Ўзбекистонга ҳавас қилмоқда. Са-
баби, мамлакатимиз жуда кўплаб 
йўналишларда, хусусан, ўз соҳамиз-
дан келиб чиқиб, айтадиган бўлсам, 
меҳнат муносабатларида ташаббус
кор бўлмоқда. Биз айнан гендер 
йўналишида ҳам биринчилардан бў-
либ, шу йўналишдаги ишларни бош
ладик ва гендерга оид аудитни ўт-
казиш бўйича халқаро мутахассис-
лар тайёрлашга киришдик.

Гендерга оид аудитни ўтказиш, 
унинг муддати ва тартиби бўйича 
кўплаб халқаро тавсиялар ишлаб 
чиқилган бўлиб, уларни ўрганиш 
асосида ўз услубиятимизни яратиб, 
бугунги кунда амалиётга жорий қил-
дик.

Мазкур лойиҳа ташаббускори 
Озге Бербер Агташ, ўқув курси ко-
ординатори Клаудия Каллегари Кё-
ниг, етакчи фасилитатор Олена Ва-
жинска, фасилитатор Наталья Вар-
чолак, курс ассистенти Флавия 
Монтелеонеларга ҳамда меҳнат-
кашларнинг ҳуқуқларини ҳимоя қи-
лишда йўл кўрсатувчилардан бири – 
Шарқий Европа ва Марказий Осиё 
давлатлари бўйича ХМТ вакили 
Гоча Александриа, Ўзбекис тондаги 
ХМТ вакиллари Анастасия Дубова 
ва Дилмурод Мўминовларнинг  
исмшарифларини алоҳида тилга 
олмоқчиман. Ўз ишларини юқори 
даражада амалга оширишгани ва 
ҳамкорликлари учун уларга ўз мин-
натдорлигимни билдираман.

«ISHONCH» мухбири
 Ғуломжон МИРАҲМЕДОВ

ёзиб олди.

Наталья 
ВАРЧОЛАК, 
Халқаро меҳнат 
ташкилотининг 
Халқаро ўқув 
маркази 
фасилитатори:

– Ўзбекистоннинг 
гендер сиёсатида маз-
кур тренинг жараёнлари янгича ёндашув 
бўлди. Биз ҳам мана шу жараёнларда ишти-
рок этганимиздан бағоят мамнунмиз. Таъ-
кидлаш жоизки, минтақа бўйича Ўзбекис
тон бу борада намуна бўла олади. Албатта, 

ҳаммаси амалиёт ва тажриба билан ас та
секин янада мустаҳкамланиб боради. Чунки 
тренинг иштирокчилари орасида юқори са-
лоҳиятга эга бўлганлар кўп экан. Ишончим 
комилки, бу йўналишдаги саъйҳаракатлар 
фаол давом этади. 

Тренингда кузатилган яна бир жиҳатни 
алоҳида қайд этишим мумкин. У ҳам бўлса, 
иштирокчиларнинг икки тилда бемалол му-
лоқот қила олишидир. Шу боис, тренингда 
ортиқча қийинчиликсиз ўзаро мулоқот ўр-
натилди.

Ташкилотчиларга, айниқса, Ўзбекис тон 
касаба уюшмалари Федерациясига ўз та-
шаккуримни изҳор этаман!

«Best realtor» 
МЧЖ Фарғона 
минтақавий 

филиали бошланғич 
баҳоси босқичма-

босқич ошиб 
бориши тартибида  

ўтказиладиган очиқ  
аукцион савдосига 

таклиф этади!
Аукцион савдосига 

«Ўзбекистон пахта тоза-
лаш корхонаси» акция
дорлик жамиятининг 
05.03.2024 йил кунги 
№ 11сонли буюртма 
хатига асосан қуйи-
даги бино ва иншоотлар 
қўйил моқда:

1. Фурқат тумани, 
«Навбаҳор» МФЙ, Те-
мирйўлчилар кўчаси, 
185Ауйда жойлаш-
ган, бошланғич баҳоси 
41 908 000 сўм бўлган 
савдо дўкони бино ва 
иншоотлари;

2. Ўзбекистон ту-
мани, «Қудаш» МФЙ, 
Оқ олтин кўчасида жой-
лашган, бошланғич 
баҳоси  163 800 000 сўм 
бўлган ҳаммом биноси.

Аукцион савдоси 
2024 йил 8 апрель 
куни соат 10:00 да бў-
либ ўтади.

Аукционда қатна-
шиш учун буюртма-
лар расмий иш кунлари 
соат 9:00 дан 16:00 гача 
қабул қилинади (13:00 
дан 14:00 гача тушлик). 

Буюртмалар қабул 
қилишнинг охирги 
муддати: 2024 йил 5 
апрель, соат 16:00.

Савдога қатнашиш 
учун буюртма билан 
биргаликда қуйидаги-
лар тақдим этилади:

– юридик шахслар 
учун – давлат рўйха-
тидан ўтказилганлик 
тўғрисидаги гувоҳно-
манинг нусхаси, шу-
нингдек, тўлиқ вако-
латли вакилнинг сав-
дода қатнашиши учун 
қонун ҳужжатларида 
белгиланган тартибда 
расмийлаштирилган, 
унинг шахсини тас-
диқлайдиган ҳужжат-
нинг нусхаси илова қи-
линган ишончнома; 

– жисмоний шахс-
лар учун – паспорт-
нинг нусхаси, савдода 
тўлиқ ваколатли вакил 
қатнашган тақдирда, 
қонун ҳужжатларида 
белгиланган тартибда 
расмийлаштирилган, 
тўлиқ ваколатли ва-
килнинг шахсини тас-
диқлайдиган ҳужжат 
нусхаси илова қилинган 
ишончнома; 

– аукцион тўғриси-
даги билдиришномада 
кўрсатилган банк ҳи-
собрақамига закалат 
тўланганлигини тас-
диқлайдиган тўлов ҳуж-
жатининг нусхаси.

Савдо ғолибига аук-
цион ўтказилган кундан 
бош лаб 10 кун ичида со-
тувчи билан олдисотди 
шартномасини тузиш 
мажбурияти юклати-
лади.   

Талабгорлар  объект 
бошланғич баҳоси-
нинг 15 (ўн беш) фоизи-
дан кам бўлмаган миқ-
дорда закалат пулини  
савдо ташкилотчиси 
– «Best realtor» МЧЖ-
нинг қуйидаги ҳисоб
рақамига закалат ке-
лишув шартномасига 
асосан ўтказишлари 
шарт: ҳ/р: 2020 8000 
4004 3360 1012. МФО: 
00491, «Трастбанк» 
ХАБ Фарғона филиа
 ли. СТИР: 303179580, 
ОКОНХ: 84300.  

Савдо ташкилот-
чисининг ва савдо 
ўтказиладиган ман-
зил: Фарғона шаҳри, 
Соҳибқирон Темур кў-
часи, 45уй, 3қават.  
Телефон: (99895)402
5475. www.emulk.uz. 
best.fergana@mail.ru.

Лицензия RR-0225.

ўзбекистон соғлиқни сақлаш ходимлари 
касаба уюшмаси республика кенгаши

Сиз азиз ва муҳтарам онахонларимизни, 
аёлларимизни, опа-сингилларимизни 
ҳамда шу соҳада меҳр билан хизмат 

қилаётган оқ халат эгаларини 
баҳорнинг илк байрами – 8 март – 

Халқаро хотин-қизлар куни 
билан чин қалбдан 
муборакбод этади. 

Барчангизга узоқ умр, сиҳат-саломатлик, хонадонингизга тинчлик-осойишталик, 
дастурхонингизга қут-барака, ўзингизга эса АЁЛЛИК БАХТИни тилаб қоламиз! 

Илоҳим, ҳар бир кунингиз байрам, ҳар бир онингиз баҳор бўлсин! 
Доимо баҳор гулларидан-да чиройли, нафис, гўзал ва бетакрор 

бўлишингиз тилакдошимиз!

март

ўзбекистон Транспорт, йўл ва капитал 
қурилиш, қурилиш индустрияси ходимлари 

касаба уюшмаси республика кенгаши

март

Сизларга бахт-Саодат, 
руҳий тетиклик, баҳорий 

гўзаллик тилаймиз. 
оилангиз бахтига 
доимо Соғ бӯлинг! 

Қалбингиздаги ҳамма 
яхши ниятларингиз 

ижобат бўлСин!

Азиз ва табаррук оналаримизни, лобар ва мунис
қадрдонларимизни, юртимиз тараққиётига ўз меҳнатлари

 билан муносиб ҳисса қўшаётган соҳа аёлларини гўзаллик 
байрами –  8 март – Халқаро хотин-қизлар 

куни билан табриклайди.

Men ayol zotini muqaddas bildim,
U Momo Havoning buyuk avlodi.
Men ayol zotida bir jahon ko‘rdim,
U barcha insonning ma’sum bunyodi...

Abdusaid Ko‘chimov

QUTLOV

2007-yil 
11-yanvarda
O’zbekiston

Matbuot va axborot 
agentligida 116-raqam 
bilan ro‘yxatga olingan.

Bahosi kelishilgan narxda

MУАССИС:

Manzilimiz:
100165, Toshkent shahri,
Buxoro ko‘chasi, 24-uy.

E-mail: ishonch1991@yandex.uz

Gazeta haftaning seshanba,
payshanba va shanba

kunlari chiqadi.
Gazeta «Ishonch»ning 
kompyuter markazida 
terildi va sahifalandi.

«Ishonch» va
«Ishonch-Доверие» 

gazetalari
tahrir hay’ati:

Qudratilla RAFIQOV
(tahrir hay’ati raisi),

Ulug‘bek JALMENOV,
Anvar ABDUMUXTOROV, 

Sayfullo AHMEDOV,
Akmal SAIDOV,

Ravshan BEDILOV,
Qutlimurot SOBIROV, 

Suhrob RAFIQOV,
Shoqosim SHOISLOMOV, 
Hamidulla PIRIMQULOV, 

Nodira G‘OYIBNAZAROVA,
Anvar QULMURODOV

(Bosh muharrirning
birinchi o‘rinbosari),

Mehriddin SHUKUROV 
(Mas’ul kotib – «Ishonch»), 

Valentina MARSENYAK
(Mas’ul kotib – «Ishonch-Доверие»)

Bosishga topshirish vaqti – 21:30
Topshirildi – 22:00

«Ishonch»dan olingan 
ma’lumotlarda manba
 sifatida gazeta  nomi

 ko‘rsatilishi shart.
Mualliflar fikri tahririyat 

nuqtai nazaridan
farqlanishi mumkin.

Bosh muharrir
Husan ERMATOV

Hududlardagi
muxbirlar:

Qoraqalpog‘iston Respublikasi – 
(+998-99) 889-98-20

Andijon viloyati – 
(+998-99) 889-90-23

Buxoro viloyati – 
(+998-90) 080-93-38

Jizzax viloyati –
(+998-99) 889-90-34
Namangan viloyati – 
(+998-99) 889-98-02

Navoiy viloyati –
(+998-99) 889-90-28
Samarqand viloyati –
(+998-99) 889-90-26
Sirdaryo viloyati –

(+998-99) 889-98-55
Surxondaryo viloyati –

(+998-90) 379-19-70
Toshkent viloyati –

(+998-99) 600-40-44
Farg‘ona viloyati –

(+998-99) 889-90-24
Xorazm viloyati –

(+998-99) 889-98-01
Qashqadaryo viloyati –
(+998-99) 889-90-27

Navbatchi muharrirlar:
A. Haydarov,

J.Nahanov
Musahhihlar:

D. Xudoyberganova,
D. Ravshanova
Sahifalovchi:
H. Abdujalilov

Bo‘limlar:
Kasaba uyushmalari hayoti –

(71) 256-64-69
Huquq va xalqaro hayot –

(71) 256-52-89
Milliy-ma’naviy

qadriyatlar va sport –
(71) 256-82-79

Xatlar va muxbirlar
bilan ishlash –
(71) 256-85-43

Marketing va obuna –
(71) 256-87-73

Nashr ko‘rsatkichi: 133

1 2 3 4 5 6

Gazeta ofset usulida,
A2 formatida bosildi.
Hajmi 4 bosma taboq.

Buyurtmа G 311

Umumiy adadi 35 087 та
Shundan: 

7431 nusxasi
 «Sharq» nashriyotmatbaa 
aksiyadorlik kompaniyasi 

bosmaxonasi –
Toshkent shahri,

Buyuk Turon ko‘chasi,
 41uyda;

19 182 nusxasi
 «Erudit» MCHJ 
bosmaxonasi – 

Samarqand shahri,
 Spitamen ko‘chasi,

 270uyda;
8474 nusxasi 

«PoligrafPress»
MChJ bosmaxonasi –

Marg‘ilon shahri,
Turkiston ko‘chasi, 

236«b» uyda
chop etildi. 


